
2020 йил 25 январдан чиқа бошлаган    

УЧИНЧИ РЕНЕССАНС ПОЙДЕВОРИНИ БАРПО ЭТУВЧИ 
ЯНГИ ªЗБЕКИСТОН ЁШЛАРИ МАМЛАКАТИМИЗНИНГ ОЛТИН ФОНДИ

Президент Шавкат Мирзиёев 14 февраль куни ёшлар билан мулоқот қилди. Видеоселектор шаклида ўтган 
учрашувда ёшлар учун имкониятларни янада кенгайтириш чора-тадбирлари муҳокама этилди.

Давлатимиз раҳбари сўзининг бошида бу учрашув-
дан мамнун эканини таъкидлаб, ёшларни халқимиз-
нинг олтин фонди, деб атади.

Ўзбекистон аҳолисининг 60 фоизини ёшлар ташкил 
этади. Ҳар йили меҳнат бозорига 600 мингдан ортиқ 
йигит-қизлар кириб келмоқда. 2030 йилга бориб, бу 
кўрсаткич 1 миллион нафарга етади.

Ёшларнинг бандлигини таъминлаш, интилишла-
рига шароит яратиш давлатимизнинг устувор сиёса-
тига айланган. Ўтган 8 йилда ёш тадбиркорлар сони  
3 карра кўпайиб, улар бугун бизнес вакилларининг 
салкам 40 фоизини ташкил этмоқда.

Ишсиз ёшлар 2 карра камайди. Ишсизликдан холи 
маҳаллалар сони 1 минг 889 та га етди. “Ёшлар даф-
тари”  орқали ўтган йили 180 минг нафар ёшларга  
345 миллиард сўмлик ёрдам кўрсатилди.

Илгари олий таълимда битта ўрин учун камида 
10 нафар бола кураш олиб борар эди. Қисқа дав-
рда олийгоҳлар сони 3 баробар оширилгани на-
тижасида энди 42 фоиз ёшлар қамраб олинмоқда. 
 Хотин-қизларга шартнома тўлови давлат томони-
дан қоплаб берилаётгани ҳисобига уларнинг сони 
11 карра кўпайди.

Ўз соҳаларида муваффақиятга эришаётган 
ўғил-қизлар сафи тобора кенгаймоқда.  Биргина мисол 

КУВАЙТ ОАВЛАРИ ªЗБЕКИСТОН БИЛАН 
САВДО-И¯ТИСОДИЙ, МАДАНИЙ-ГУМАНИТАР 

СО²АЛАРДАГИ ИККИ ТОМОНЛАМА 
АЛО¯АЛАР ²А¯ИДА ЁЗМО¯ДА

Ўзбекистонда ҳаётнинг барча жабҳаларида рўй бераётган 
жадал ва кенг кўламли ўзгаришлар ҳамда икки томонлама 

муносабатларнинг истиқболлари Кувайтнинг машҳур босма 
ва электрон нашрлари диққат марказида

Хусусан, ушбу мамлакатнинг инглиз 
тилида босиладиган “Times Kuwait” ҳаф-
талик газетасида “Ўзбекистон ва Кувайт: 
биргаликда олға интилиш вақти” сарлавҳа-
ли мақола чоп этилди. Нашрда Кувайт 1991 
йил 30 декабрь куни Ўзбекистон мустақил-
лигини биринчилардан бўлиб тан олгани 
келтирилган. Шу йилдан бошлаб икки 
давлат ўртасида иқтисодий ривожланиш 
ҳамда икки халқ фаровонлиги учун уму-
мий интилиш асосида дўстона муносабат-
лар ўрнатиш даври бошланди.

“Кувайт Ўзбекистонда олиб борилаётган 
ислоҳотларни ҳар томонлама қўллаб-қувват-
лайди. Шунингдек, Кувайт араб иқтисодий 
тараққиёт жамғармасининг молиявий кўма-
гида Ўзбекистонда соғлиқни сақлаш, таълим 
ва турли инфратузилма тармоқларида йирик 
ижтимоий лойиҳалар амалга оширилмоқда”, 
деб ёзилган мақолада.

Кувайтнинг “Q8 Press” электрон 
нашри Ўзбекистон ва Кувайт ўртасида-
ги  маданий-гуманитар ҳамкорлик ҳақида 
ёзади. Ўзбекистонда асрлар давомида ҳу-
нармандчиликнинг турли йўналишлари  
ривожланган ва улар жаҳонда жуда машҳур. 

Таъкидлаш жоизки, ҳунарманд чилик мам-
лакат маданий ҳаётининг ажралмас қисмига 
айланган. Қайд этилишича, икки мамлакат 
ҳунармандчилик соҳасида яқин ҳамкорлик 
алоқаларини йўлга қўйган. 2019 йилда Ўз-
бекистонда ўтказилган биринчи Халқаро 
ҳунармандчилик фестивалида кувайтлик ҳу-
нармандлар ўз маҳсулотлари билан иштирок 
этди. 

Ўз навбатида, ўзбекистонлик ҳунарман-
длар Кувайтда бўлиб ўтган Ўзбекис тон ма-
данияти кунларида қатнашди.  Маданият 
кунлари доирасида Ўзбекистоннинг миллий 
ҳунармандчилик маҳсулотлари ва амалий 
санъат намуналари кўргазмаси ташкил этил-
ди.

Ушбу электрон нашр “Ўзбекистон ва 
Кувайт ўртасидаги ҳамкорлик. Замонавий 
шаҳарсозлик меъёрларини қўллаш” сар-
лавҳали мақолани ҳам ўз ўқувчилари эъти-
борига ҳавола этди. Нашрда кейинги йиллар-
да Ўзбекистонда шаҳарларни ҳар томонлама 
ривожлантиришга катта эътибор қаратилаёт-
ганига урғу берилган. 

¥амкорлик ³ирралари

ўзбекистон – малайзия: 
мАҚСАД – СТРАТЕГИК 

ШЕРИКЛИК ДАРАЖАСИГА ЧИҚИШ
Муносабатлар ривожида 

янги саҳифа
Жорий йилнинг 4-5 февраль кунлари 

Ўзбекистон Президенти Шавкат Мирзиёев 
расмий ташриф билан Малайзияда бўлди.

Ўзбекистоннинг Малайзия билан алоқа-
лари шўролар даврида, яъни 1987 йилнинг 
августида Малайзия Бош вазири Маҳатҳир 
Муҳаммаднинг Ўзбекистонга расмий 
ташрифи ва республикамиз билан тўғридан 
тўғри алоқалар ўрнатиш истагини билдирга-
нидан кейин ривожлана бош лаган эди. 1988 
йил декабрда Ўзбекистон ҳукумати делега-
циясининг Куала-Лумпурга сафари якунла-
ри бў йича Ўзбекистон ва Малайзия ўртаси-
да Ўзаро англашув тўғрисида меморандум 
имзоланди. Ҳужжатда томонларнинг фан, 

маданият, спорт ва туризм соҳаларида ўзаро 
манфаатли  савдо-иқтисодий алоқалар ҳамда 
ҳамкорлик ўрнатиш истаги акс этган эди.

Малайзия Жануби-шарқий Осиё мам-
лакатлари ичида биринчилардан бўлиб Ўз-
бекистон мустақиллигини тан олди. Дип-
ломатик муносабатлар 1992 йил февралда 
ўрнатилган. Ўша йили июнда  Ўзбекистон 
Президентининг Малайзияга расмий ташри-
фи доирасида ўзаро ман фаатли ҳамкорликни 
ривожлантиришнинг асосини қўйган қатор 
келишувлар имзоланди. 1993 йил март ойи 
охири — апрель ойининг бошида Малайзия 
Бош вазири Маҳатҳир Муҳаммад, 2002 йил 
сентябрида эса Малайзия қироли Туанку 
Сайид Сиражуддин Жамолуллайл Ўзбекис-
тонга ташриф буюрди.

Флоренция шаҳридаги тарихий 
 “Палаццо Строцци” қасрида тарихчи ва 
шарқшунос олимлар, жамоат ва маданият 
арбоблари иштирокида ташкил этилган ма-
росимда Бобурнинг ҳаёти ва ижоди, “Бобур-
нома” асарининг моҳияти ҳақида атрофлича 
сўз юритилди. 

Тадбирда италиялик атоқли олим, про-
фессор Франко Кардини, “Палаццо Строц-
ци” мажмуаси президенти, Италия Сена-
ти аъзоси Рекардо Ненчини,  “Sandro Teti 
Editore” нашриёти раҳбари Сандро Тети, 

Буюк ватандошимиз 
Заҳириддин Муҳаммад 

Бобур таваллудининг 542 
йиллиги муносабати билан 

Италияда Ўзбекистондаги 
Ислом цивилизацияси 

маркази, Ўзбекистоннинг 
ушбу давлатдаги элчихонаси 

ҳамда Рим шаҳридаги “Sandro 
Teti Editore” нашриёт уйи 
томонидан “Бобурнома” 

асарининг итальян тилидаги 
таржимаси тақдимотлари 

ўтказилмоқда. Таржима 
мазкур нашриёт томонидан 

Ўзбекистон Республикаси 
Президенти Шавкат 

Мирзиёевнинг сўзбошиси 
билан кўп нусхада чоп 

этилган.

Ўзбекистон Фанлар академияси вице-пре-
зиденти, профессор Баҳром Абдуҳалимов, 
Ўзбекистоннинг Италиядаги Фавқулодда 
ва мухтор элчиси Абат Файзуллаев, Ўзбе-
кистондаги Ислом цивилизацияси маркази 
директори Фирдавс Абдухолиқов ва бо-
шқалар сўзга чиқди.  “Бобурнома”нинг 
ушбу мамлакатда нашр этилиши икки 
давлат ўртасидаги ижтимоий-маънавий 
алоқалар ривожида муҳим воқеа бўлгани 
 таъкидланди.  

ИТАЛИЯДА “БОБУРНОМА” 
АСАРИНИНГ ТА¯ДИМОТИ БªЛИБ ªТДИ

— ҳозирги вақтда дунёдаги нуфузли  университетларда 
1 минг 500 дан зиёд талабаларимиз таҳсил олмоқда.

Аввалги 25 йил ичида давлат ҳисобидан 800 на-
фар йигит-қиз хорижга ўқишга кетган бўлса, биргина 
“Эл-юрт умиди” жамғармаси орқали сўнгги 7 йилда  
2 минг 300 нафар ватандошимиз шундай имко ниятга 
эга бўлди.

Илмий даражали ёш олимларимиз сони ҳам 2 карра 
кўпайиб, 4 минг нафардан ошди. Мутолаа маданиятини 
шакллантириш умуммиллий ҳаракатга айланди. Анъана-
вий тарзда ўтказилаётган “Ёш китобхон” танлови ишти-
рокчилари сони 3 миллионга етди.

Айниқса, фарзандларимиз орасида чет тилларни 
ўрганишга қизиқиш кескин кучайди. Сўнгги 3 йилда 
тил ўрганаётган ёшлар сони 2 миллионга етган бўлса, 
“IELTS” имтиҳонидан юқори балл олганлар 5 карра 
кўпайган.

Юртимиздаги ёшлар сиёсати хал қаро жамоатчилик 
томонидан ҳам эътироф этилмоқда. Ўзбекистон Бир-
лашган  Миллатлар Ташкилотининг “Ёшлар — 2030” 
стратегиясини жадал амалга ошираётган 10 та давлат 
қаторидан жой олди.

Учрашувда Президент ёшлар тадбиркорлигини 
қўллаб-қувватлашга қаратилган 3 та муҳим ҳужжат 
имзолаганини маълум қилди.

Биринчи ҳужжатга кўра, Ёшлар агентлиги ҳузу-
рида жамғарма тузилиб, унга 100 миллион доллар 
маблағ ажратилди. Энди тадбиркор ёшларга 2,5 мил-
лиард сўмгача имтиёзли кредитлар берилади, стар-
тап лойиҳаларига 2 миллиард сўмгача инвес тиция 
киритилади.

Иккинчи қарор билан олий ўқув юрти битирувчи-
ларининг бандлигини таъминлашга оид янги тизим 
йўлга қўйилади. Бунинг учун Миллий банкка 100 мил-
лион доллар йўналтирилиб, уларнинг ташаббус ва ғоя-
ларини лойиҳага айлантириш бўйича банк хизматлари 
жорий этилади.

Шунингдек, битирувчиларни иш билан таъминлаш 
бўйича ҳокимлар, банк ва корхона раҳбарларидан ибо-
рат комиссия тузилади.

Учинчи ҳужжатга кўра, Алоқабанк ёшларнинг биз-
нес лойиҳаларини қўллаб-қувватловчи таянч банкка 
айлантирилиб, унга 200 миллион доллар берилади. 
Алоқабанк ўзини ўзи банд қилган ёшларнинг лойиҳа-
лари учун 100 миллион сўмгача 7 йил муддатга имти-
ёзли микроқарз ажратади.

Шунингдек, якка тартибдаги тадбиркор бўлган, ка-
мида 20 нафар ёшни ишга олиб, кичик корхона очган 
ва ўқув маркази ташкил қилган ёш тадбиркорларга  
7 йил муддатга 5 миллиард сўмгача имтиёзли  кредит 

берилади. Банк кредитларининг камида 30 фоизи 
 хотин-қизлар тадбиркорлиги учун йўналтирилади.

Маълумки, бу йил салкам 5 миллион 200 минг аҳо-
лини банд қилиш мўлжалланган. Бунда ёшларнинг 
катта ўрни бор.

Масалан, томорқа ва даласидан самарали фойдала-
ниб, камида 100 миллион сўм даромад олган ёшларга 
соддалаштирилган тартибда ер ажратилади. Саноат 
ипотекаси орқали тайёр ишлаб чиқариш майдонини 
олган ёш тадбиркорга имтиёзли шартларда ускуналар 
ҳам олиб берилади. Хизмат кўрсатиш соҳасида ёшлар-
ни ишга олиб, камида 3 миллион сўм ойлик тўлаган 
корхоналарга ижтимоий солиқ 1 фоиз бўлади.

Креатив иқтисодиёт соҳаларида фаолият кўрсата-
ётганларнинг 98 фоизи ёшлар. Ўтган йили бу бўйича 
қонун қабул қилиниб, ҳуқуқий асослари белгиланди.

Энди ҳудудларда ҳам креатив индус трия парклари 
барпо этилади. Уларнинг резидентларига 2030 йил яку-
нигача имтиёзли солиқ режими қўлланади. Бу борада 
бизнес мактаблари ташкил қилиниб, бизнес юритиш 
ҳамда электрон тижорат каби хизмат кўрсатишнинг 
инновацион усуллари ўргатилади.

Иш топишда хорижий тилларни билиш жуда 
муҳим. Шу боис, чекка ҳудудларда чет тилларига их-
тисослашган ўқув марказлари очган малакали ёшларга  

120 миллион сўмгача фоизсиз ссуда берилади. Шунинг-
дек, хусусий ўқув марказларида хорижий тилларни ўр-
ганадиган ёшларга тўловлари “2+6” ой шаклида қоп-
лаб берилади.

IT соҳасида “Бир миллион дастурчи” лойиҳаси-
га қўшимча 300 минг ёшлар жалб этилади. “Рақамли 
ижтимоий экотизим”ни жорий этиш бўйича узоқ муд-
датли стратегия ишлаб чиқилади.

Камбағалликдан чиқишнинг энг самарали ечими 
ҳам — бу таълим. Шу боис, бундай оилалар фарзан-
ди фоизсиз таълим кредити, қўшимча грант, шартно-
ма тўловига ёрдам орқали ўқишга рағбатлантирилади. 
Билимга чанқоқ, лекин оилавий шароити оғир бўл-
ган ёшларни хорижда ўқитиш бўйича янги тизим — 
“Ёрқин келажак” лойиҳаси жорий этилади.

Ёшлар агентлиги хорижда ўқиётган ҳар бир талаба-
га бош-қош бўлади. Билимли йигит-қизлар дунёнинг 
“Топ-100” олийгоҳларига юборилиб, ўқиш ва яшаш ха-
ражатлари қоплаб берилади. Чет элда ўқиб келганлар 
миллий кадрлар захирасига киритилиб, давлат орган-
ларига танловсиз ишга олинади.

Бундан ташқари, рейтинги юқори халқаро универси-
тетларда илмий даража олган 35 ёшгача бўлган ёш олим-
ларга уй-жой учун 10 йил муддатга 800 миллион сўмгача 
фоизсиз ссуда ажратилади. Нуфузли халқаро фан олим-
пиадаларида ғолиб ва совриндор бўлганлар учун бир 
марталик пул мукофоти миқдори 5 карра оширилади.

Энергетика, транспорт, урбанизация, замонавий ар-
хитектура, тиббиёт йўналишларида “Эл-юрт умиди” 
жамғармаси квоталари кўпайтирилади. Ҳарбий билим 
юртларининг намунали тингловчилари учун “Олий 
бош қўмондон” давлат стипендияси жорий этилади.

Келгуси ўқув йилидан бошлаб ўқувчилар ўртасида 
муҳандислик олимпиадалари ва танловлар ўтказиш 
йўлга қўйилади. Ғолиб бўлган битирувчи ёшлар тех-
ника олийгоҳларига грант асосида ўқишга киради.

Йиғилишда ёш авлодда миллий руҳиятни шакл-
лантириш, ғоявий хуружлар ва зарарли ахборотлардан 
асраш масалаларига ҳам тўхталиб ўтилди. Тарбияси 
оғир болаларга алоҳида меҳр-эътибор кўрсатиш, ҳаёт-
да ўрнини топишига кўмаклашиш зарурлиги айтилди.

Ватанпарварлик ҳиссини кучайтириш мақсадида 
10-11-синф ўқувчилари ўртасида “Ватан таянчи” ҳара-
кати бошланди. Унга 300 мингдан зиёд ёшлар қамраб 
олинди.

Энди бу ҳаракат касб-ҳунар мактаби, техникум ва 
хусусий таълим ташкилотларида ҳам йўлга қўйилиб,  
1 миллион ўқувчи қамраб олинади. Улар ўртасида тур-
ли танлов ва мусобақалар ташкил этилади. Шунингдек, 
маҳаллаларда “Шижоат ва ғайрат” спорт ўйинлари ўт-
казилади. Ғолиб маҳаллаларга спорт иншооти қури-
либ, анжомлар билан таъминланади. “Ватан таянчи” 
ҳамда “Шижоат ва ғайрат” мусобақалари ғолибларига 
ҳарбий билим юртларига кириш учун тавсия берилади.

Мулоқотда сўзга чиққанлар мазкур режа ва ташаб-
буслар ёшлар учун янада кенг имкониятлар яратиши, 
уларнинг орзу- интилишларига рағбатлантирувчи куч 
бўлишини таъкидлашди.

Давлатимиз раҳбари ёшларнинг таклифларини маъ-
қуллаб, уларни ҳар доим қўллаб-қувватлашга тайёр 
эканини билдирди.

ЎзА 



“Q8 Press”, шунингдек, Ўзбекистон Кувайтда 
минтақавий савдо марказини ташкил этишни 
режалаштираётгани ҳақида ҳам маълум қилади.

ИТАЛИЯДА “БОБУРНОМА” АСАРИНИНГ 
ТА¯ДИМОТИ БªЛИБ ªТДИ

Ўзбекистон Президенти ташаббуси 
билан Тошкент, Самарқанд ва бошқа 
шаҳарларда йирик лойиҳалар амалга 
оширилмоқда. Бу лойиҳаларда хорижий 
давлатлар, жумладан, араб давлатла-
рининг тажрибаси ўз самарасини бер-
моқда.

“Масалан, Тошкент шаҳрида янги 
кўп функцияли йўллар, турар жой 
маж муалари ва маданий-маиший 
объектлар барпо этиляпти. Таъкид-
лаш керакки, “Tashkent City” халқаро 
ишбилармонлик маркази лойиҳаси 
замонавий шаҳарсозлик стандартла-
ри асосида барпо этилган. Пойтахт-
даги лойиҳаларда Кувайт ва бошқа 
араб компаниялари ҳам фаол ишти-
рок этмоқда”, дея таъкидланган ма-
териалда.

“Q8 Press”, шунингдек, Ўзбекистон 
Кувайтда минтақавий савдо марказини 

Энг муҳими, миллат саломатлиги ва 
мамлакатнинг жаҳон ҳамжамиятидаги 
обрў- эътибори ошиши билан боғлиқ бу 
жараёнда ҳудудларда спорт мактаблари 
сонини кўпайтириш, ихтисослаштирилган 
таълим муассасаларининг моддий-техник 
базасини мустаҳкамлаш, янги лойиҳа ва 
дастурларни ҳаётга татбиқ этиш масала-
лари ҳам алоҳида эътиборда. Мақсад — 

ўтказилган видеоселектор йиғилишида 
ҳам бу борада янги вазифалар белгиланди. 
Хусусан, 2028 йилги Олимпия ва Пара-
лимпия ўйинларига тайёргарликни кучай-
тириш, оммавий спортни янги босқичга 
олиб чиқиш масалаларига алоҳида эъти-
бор қаратилди.

Давлатимиз раҳбари спортнинг жа-
миятда соғлом турмуш тарзини қарор 
топтириш, ҳаёт сифатини яхшилаш 
борасидаги ўрнини алоҳида эъти-
роф этди.

Адҳам ИКРОМОВ,
спорт вазири: 
— Йиғилишда таъ-

к и д л а н г а н и д е к , 
спорт соҳасини 
шунчаки ўйин ёки 
мусобақалар эмас, 
миллат генофонди, 
мамлакатнинг қудрати 
ва обрў-эътиборини бутун 
дунёга тараннум этадиган энг 
таъсирчан восита, энг устувор ва-
зифа деб билишимиз керак. Шу боис, 
Олимпия ва Паралимпия ўйинларига тай-
ёргарлик бўйича бундай катта йиғилиш 
ўтказилди.

Асосий эътибор 2028 йилда Лос-Анже-
лесда бўлиб ўтадиган Олимпия ва Пара-
лимпия ўйинларига тайёргарлик жараёнла-

рини кучайтириш, оммавий спортни янги 
босқичга олиб чиқиш масалаларига қара-
тилди. Ушбу йўналишларда йўл қўйилган 
камчиликлар ҳам асосли танқид қилинди. 

Шу билан бирга, давлатимиз раҳбари 
бу борада қатор ташаббусларни илгари 
сурди. Аввало, олимпия ва паралимпия 
ҳаракатини ривожлантириш, селекция 
тизимини яхшилаш мақсадида Миллий 

Олимпия қўмитасининг ҳудудий бў-
лимлари ташкил этиладиган бўлди. 

Улар ҳар бир федерация билан 
бирга Олимпия ўйинлари-

га тайёргарлик даври 
бўйича стратегия 

ишлаб чиқади. 
Бунинг учун за-
рур шароит ва 

и н ф р ат у з и л м а г а 
300 миллиард сўм 

йўналтирилади. Миллий 
Олимпия қўмитаси раиси 

Президент бўлганидек, ҳуду-
дий бўлимларга вилоят ҳоким-

лари бошчилик қилади.
Йиғилишда давлатимиз раҳ-

бари яна бир муҳим масалага эъти-
бор қаратди. Бу иқтидорли спортчиларни 
топиш, саралаш ва тайёрлаш жараёнига 
рақамлаштиришни кенг жорий қилиш. Бу, 
ўз навбатида, қобилиятли ёшларни юзага 
чиқаришда катта аҳамият касб этади.

Энди ҳудудлардаги 310 та спорт мак-
таби миллий терма жамоаларнинг селек-
ция базаси бўлади. Уларнинг 56 таси 
айнан Олимпия спорт турларига 
ихтисослаштирилади. Бу мутлақо 
янги тизим. Натижада йилига 
икки маротаба ҳудудларда 
Олимпия спорт турлари 
бўйича “Янги Ўзбекистон 
Олимпия чўққилари” 
мусобақалар тизими 
йўлга қўйилади. 
Уларнинг вилоят 
босқичи ғолиб-
лари ҳар йили 
декабр да Олимпия 
шаҳарчасида ўтказила-
диган “Президент Олимпиа-
даси”да иштирок этади.

Шунингдек, йиғилишда оммавий 
спортни ривожлантириш ва соғлом тур-
муш тарзини тарғиб қилиш масалаларига 
ҳам алоҳида эътибор қаратилди. Ўтган 
йили мусобақаларда ёшлар қамрови 10 
миллионга етган. Лекин катта ёшдаги ин-
сонларнинг спортда иштироки кам. Шу 
боис, энди маҳаллаларда оммавий жисмо-
ний фаоллик тадбирлари ўтказилади, бу 
бўйича рейтинг юритилади. Йил якуни 
билан энг фаол оилаларга машқ жиҳози 
берилади, энг яхши маҳаллаларда спорт 
майдончалари қурилади. 

Қўнғиротбой ШАРИПОВ,
олий таълим, фан ва инновациялар 

вазири:
— Йиғилишда Президентимиз томо-
нидан бугун юртимизда 700 мингдан 

зиёд талаба борлиги қайд эти-
либ, улар ўртасида спортга 

ҳавасни кучайтириш, 
қамровни ошириш 

муҳимлиги кўрса-
тиб  ўтилди ва ва-
зирлик зиммасига 

қатор вазифалар 
юклатилди. Биринчи 

навбатда, ёшларимизда 
соғлом турмуш тарзини 

шакллантиришда профес-
сор-ўқитувчилар салоҳияти-

дан кенг фойдаланиш масаласи. 
Айни пайтда жисмоний тарбия 

соҳасида дарс берадиган ўқитувчи-
лар спорт мактабларига жалб этилади 

ва дуал таълим асосида дарслар ташкил 
қилинади. Келажакда янги чемпионларни 
тайёрлаш учун янги методикалардан фой-
даланилади.

Таъкидлаш жоизки, ислоҳотларнинг 
илк кунлариданоқ жисмоний тарбия ва 
спорт ривожига катта эътибор берил-
моқда. Сўнгги тўрт йилда бюджетдан 
спортга ажратилаётган маблағ 1,5 трил-
лион сўмдан 3 триллион сўмга ошди. 

 Мураббийларнинг ўртача маоши 2 баро-
бар кўпайди. 101 та йирик спорт иншооти 
қурилди, 67 таси реконструкция қилинди. 
Спортчиларимизнинг Париж Олимпиа-
дасида эришган ютуқлари бу ислоҳотлар-
нинг ёрқин натижаси бўлди. 

Энг асосийси, бу натижалар, ёшлари-
миз, ота-оналарнинг спортга муносабати-
ни тубдан ўзгартирди. Кўп ёшларимизда 
мен чемпион бўламан деган шижоат пайдо 
бўлди. 

Эндиликда ҳар бир олий таълим муасса-
саси Олимпия спорт турларининг камида 
учта тури бўйича спортчилар тайёрлайди. 
Бунда иккита олий таълим муасса саси —  
Тошкент давлат иқтисодиёт университети 
ва Тошкент давлат шарқшунослик универ-
ситети намуна сифатида олинади. Мазкур 
таълим муассаcаларида чемпионларни 
тайёрлаш, оммавий спортни тарғиб қи-
лиш, талаба ёшлар ўртасида спорт мусо-
бақаларини ташкил этиш бўйича намуна-
вий дастур ишлаб чиқилади.

Бундан кейин олий таълим муасса-
салари, ҳокимликлар, Спорт вазирлиги 
ва маҳаллалар билан узвий ҳамкорликда 
барча аҳоли қатлами орасида соғлом тур-
муш тарзини кенг тарғиб этиш, жисмоний 
фаол лик тарғиботини ҳар бир оилага олиб 
кириш борасида аниқ чора-тадбирлар 
ишлаб чиқилиб, амалга оширилади.

Ишонаманки, умидли талаба-спортчи-
ларимиз халқаро спорт мусобақаларида 
муносиб иштирок этиб, Ўзбекистон номи-
ни дунёга танитишда, юртимиз байроғи-
ни баланд кўтаришга муносиб ҳиссасини 
 қўшади.

Лутфулла СУВОНОВ,
“Янги Ўзбекистон” мухбири

СОҒЛОм ИНСОН — СОҒЛОм мИЛЛАТ 
ғояси умуммиллий ҳаракатга айланади

Спорт — янги Ўзбекистон 
давлат сиёсатининг энг 
муҳим йўналишларидан 
бири. Сўнгги йилларда унинг 
изчил ривожланиши йўлидаги 
саъй-ҳаракатлар спортнинг 
оммавийлигини таъминлаш 
баробарида дунё ареналарида 
ўзининг ижобий натижаларини 
кўрсатмоқда ва бу ютуқлар 
кўлами кенгайиб бормоқда. 

ташкил этишни режалаштираётгани 
ҳақида ҳам маълум қилади.

“Ўзбекистон элчиси Аюбхон Юну-
сов ўзбек маҳсулотларини Кувайт ва 
бошқа араб давлатларига тарқатишни 
осонлаштириш мақсадида Ал-Кувайт-
да Ўзбекистон маҳсулотлари минтақа-
вий марказини ташкил этиш режалари 
ҳақида маълум қилди. Шунингдек, 
у жорий йил 16 февраль куни бўлиб 
ўтадиган ва 100 га яқин ўзбекистон-
лик ишбилармон доиралари вакиллари 
иштирок этиши кутилаётган Ўзбекис-
тон — Кувайт бизнес-форуми ҳақида 
ҳам тўхталиб ўтди. Кувайт Савдо- 
саноат палатаси билан биргаликда ўт-
казиладиган мазкур тадбир доирасида 
Ўзбекистон маҳсулотлари намойиш 
этиладиган кўргазма, икки давлат иш-
билармонлари ўртасида музокаралар 
уюштирилади”, дейилган мақолада.

 “Дунё” АА
Ал-Кувайт

КУВАЙТ ОАВЛАРИ ªЗБЕКИСТОН БИЛАН 
САВДО-И¯ТИСОДИЙ, МАДАНИЙ-ГУМАНИТАР 

СО²АЛАРДАГИ ИККИ ТОМОНЛАМА 
АЛО¯АЛАР ²А¯ИДА ЁЗМО¯ДА

— “Бобурнома”ни улуғ шоир ва мутафак-
кир, давлат арбоби Бобур ижодининг дурдонаси,  
XV-XVI асрларда Ўрта Осиё, Афғонистон, Ҳиндис-
тон ва Эрон ҳудудларида содир бўлган тарихий 
воқеалар ҳақида ҳикоя қилувчи ўзига хос ноёб эн-
циклопедия деб аташ мумкин, — деди Рекардо 
 Ненчини. –— XVIII аср бошларидаёқ “Бобурнома” 
Европа тилларига таржима қилина бошланган. Бу-
гун биз тақдимот маросимини ўтказаётган ушбу 
нашр  итальян ва ўзбек халқлари ўртасидаги адабий 
ва маданий-гуманитар ҳамкорлик алоқаларининг са-
марали ва ёрқин намунаси сифатида дунёга келди.  
Ўзбекистон Президенти Шавкат Мирзиёев Жаноби 
Олийлари халқларимиз ўртасидаги маданий алоқа-
ларни ривожлантиришга жуда катта ҳисса қўш-
моқда. Албатта, биз учун Шарқ, хусусан, Ўзбекис-
тон заминидан етишиб чиққан буюк шахслар ҳаёти 
ва фаолиятини ўрганиш ғоят муҳим аҳамиятга эга. 

— Ўзбекистон раҳбари жаноб Шавкат Мирзиёев-
нинг сўзбошисида қайд этилганидек, Италия ил-
мий ва маданий жамоатчилигининг буюк шоир ва 
қомусий олимнинг бебаҳо мероси, ўзбек давлатчи-
лигининг уч минг йиллик тарихи билан танишуви 
халқингизнинг маънавий олами, Янги Ўзбекистон-
ни барпо этиш йўлида амалга оширилаётган ижо-
бий  ўзгаришлар моҳиятини англашга ёрдам беради. 
Асарни итальян тилида нашр этиш жараёнига мала-
кали таржимонлар, муҳаррирлар ва дизайнерлар  гу-
руҳи жалб этилди. Китобнинг дунёга келишига му-
носиб ҳисса қўшган барча дўстларимизга, хусусан, 
Алишер Навоий номидаги Тошкент давлат Ўзбек 
тили ва адабиёти университети ректори, академик 
Шуҳрат Сирожиддиновга, италиялик таниқли тур-
кийшунос олим, профессор Федерико Де Ренци, тар-
жимон Федерико Пасторе, атоқли итальян олими ва 
адиби Франко Кардини сингари фидойи инсонларга 
чин қалбдан миннатдорлик билдираман. 

Ушбу муҳташам нашр бобурийлар даврига оид  
96 та миниатюра билан безатилиб, юксак матбаа си-
фати билан нашр этилгани алоҳида эътиборга лойиқ.

— “Бобурнома”ни хорижий тилларга таржима 
қилиш муаллифнинг ҳаётлиги давридаёқ бошлан-
ган, — деди Баҳром Абдуҳалимов. —  Бугун бу ўл-
мас асар Леонардо да Винчи, Микеланжело, Данте, 
Петрарка сингари буюк мутафаккирлар тилига илк 
бор таржима қилинди. Бу нашр Бобур ижодининг 
Италияда, умуман, Европадаги маданий жамоат-
чилик орасида, академик доираларда янада кенг 

тарқалишига хизмат қилади. Бу ижодий лойиҳа-
нинг рўёбга чиқарилгани ўзбек ва итальян олимла-
ри ўртасидаги илмий алоқаларни, шубҳасиз, янги 
поғонага кўтаради.

Тадбирда Ўзбекистондаги Ислом цивилиза-
цияси маркази директори Фирдавс Абдухолиқов 
бугун янги Ўзбекистонда муҳтарам Президенти-
миз  Шавкат Мирзиёев ташаббуси билан маданий 
меросни асраб-авайлаш ва тарғиб этишга катта 
эътибор қаратилаётганини таъкидлаб, италиялик 
ҳамкасблар билан илмий-маърифий алоқалар изчил 
давом эттирилишига ишонч билдирди.

— Давлатимиз раҳбарининг оқилона сиёсати ту-
файли бугун дунё жамоатчилиги, жумладан, Италия 
аҳли ҳам Ўзбекистонни қайтадан кашф этмоқда, —  
деди Марказ директори. — “Бобурнома”нинг 
 итальян тилига таржимаси бу йўлдаги янги амалий 
қадамдир. Италияда Амир Темур ва темурийлар-
га, Бобур ва бобурийлар меросига ҳурмат-эътибор 
юқори эканини кўриб, мамнун бўлдик.  Жумладан, 
Флоренциядаги Уфимци галереясида Соҳибқирон 
Амир Темур бобомизнинг ноёб портретини кўриб, 
қалбимиз ғурурга тўлди. Болонья университети ку-
тубхонасида ҳам Ибн Синонинг бир қатор қўлёзма 
асарлари сақланади. Сафаримиз давомида улар би-
лан ҳам яқиндан танишиш режалаштирилган. Шу-
нингдек, Ватикан кутубхонасига ташриф ҳам кўзда 
тутилмоқда. Ишонамизки, ушбу машҳур илм-фан 
даргоҳида Ватанимиз тарихи, буюк аждодларимиз 
меросига оид янги топилмаларга гувоҳ бўламиз. 

— “Бобурнома”нинг итальян тилига таржима-
сини йирик маданий ҳодиса сифатида баҳолаш 
мумкин, — деди тадбирда иштирок этган Италия-
нинг Vico кинокомпанияси президенти Виктория 
Петросянц. — Ўзбекистон маданий мероси ғоят 
бой ва ранг-баранг. Бизнинг компаниямиз ҳам бир 
неча йилдан бери ўзбекистонлик ҳамкорлар билан 
бу заминдан етишиб чиққан улуғ алломалар ҳаёти 
ҳақида фильмлар яратиб келмоқда. Бизга бунинг 
учун барча шарт-шароитлар яратиб бериляпти. 
Мен, очиғи, тарихий меросга бундай юксак эъти-
бор ва ғамхўрликни дунёнинг бошқа давлатларида 
камдан-кам кўрганман. Бу, албатта, ҳар томонлама 
ибратга лойиқдир.

Улуғ аждодимиз Заҳириддин Муҳаммад Бобур-
нинг сўнмас хотирасига бағишланган илмий-маъ-
рифий тадбирлар барча иштирокчилар қалбида 
ёрқин таассурот қолдирди.

ЎзА 

БОБУРНИНГ ШАХСИЯТИ – 
²АЁТИЙ ²ИКМАТЛАР 

САЛТАНАТИ

Бу қутлуғ масканда буюк шоир, 
давлат ва жамоат арбоби, моҳир 
саркарда Заҳириддин Муҳаммад 
Бобур таваллудининг 542 йилли-
гига бағишланган тантанали тад-
бир бўлиб ўтди.

Президентимиз ташаббуси би-
лан пойтахтимизда бунёд этилган 
Адиблар хиёбонида Заҳириддин 
Муҳаммад Бобурнинг муҳташам 
ҳайкалига боқар экансиз, буюк 
бобомизнинг мураккаб ва Ватан 
соғинчи билан тўла ҳаёт йўли кўз 
олдингиздан тизилиб ўтаверади.

Бобур шахсияти маҳобатли 
тоғлар оша кенг дунёга бағрикенг-
лик, бунёдкорлик, илму урфон, 
халқпарвар давлатчилик ва адабий 
қувват синоатини тараннум этди. 
Шу боис, унинг давлат арбоби си-
фатидаги сиёсий тутумлари дунё 
олимлари томонидан ҳамон катта 
қизиқиш билан ўрганилмоқда. Ху-
сусан, Бобур ижоди АҚШ, Буюк 
Британия, Франция, Япония, Тур-
кия, Озарбайжон каби бир қатор 
мамлакатлар олимлари томонидан 
тадқиқ этилмоқда.

Тадбирда сўзга чиққанлар эъ-
тироф этганидек, Бобур ўз қалби, 
салоҳияти билан икки улкан сал-
танатни тиклади. Бири жаҳонда 
300 йилдан ортиқ вақт давомида 
ҳукм сурган Бобурийлар салта-
нати бўлса, иккинчиси адабиёт 
билан, бетакрор шеърияти билан 
тиклаган мангу ижод салтанати-
дир. Бу шеърият салтанати ҳозир 

ҳам миллионлаб мухлислар қал-
бини тўлқинлантириб туради.

П р е з и д е н т и м и з  Ш а в кат 
Мирзиёев нинг улуғ боболаримиз 
илмий, маънавий-маърифий ме-
росини ўрганиш, уларга муносиб 
авлодлар тарбиялаш, янги Ўзбе-
кистонни Учинчи Ренессанс мам-
лакатига айлантириш йўлидаги 
алоҳида саъй-ҳаракатлари билан 
бугун халқимиз, ёшларимиз онгу 
шуурида буюк боболаримизга 
ҳурмат, ислоҳотларга дахлдор-
лик ҳисси улғаймоқда. Бу йўлда 
Заҳириддин Муҳаммад Бобурнинг 
шахсиятини ўрганиш ва ундан 
ҳикматлар излаш айни муддаодир.

Тадбирда Ўзбекистон Респуб-
ликаси Жамоат хавфсизлиги уни-
верситети, Ички ишлар вазирлиги 
академияси, Жаҳон иқтисодиёти 
ва дипломатия университети та-
лабалари иштирокидаги адабий- 
бадиий дастур намойиш этилди. 
Китоблар, бадиий асарлар кўргаз-
маси ташкил этилди.

Шоир бобомиз ғазалларидан 
намуналар ўқилди, ҳайкали по-
йига гуллар қўйилди. Адиблар 
хиёбонидан қўр олган тадбир 
мамлакатимиз бўйлаб таълим 
муассасаларида, олимлар ва зиё-
лилар даврасида мушоиралар, 
ғазалхонлик байрамлари, адабий 
гурунглар билан давом этди. 

Муножат МЎМИНОВА, 
“Янги Ўзбекистон” мухбири

14 февраль. Адиблар хиёбони. Ҳали қиш фасли 
бўлишига қарамай, табиат баҳор шукуҳи билан ўзгача 
файзли. Кўнглингизда ажиб бир илиқлик, дилбар 
тароват сезасиз. Бобур шахсияти каби бағрикенглик, 
жўшқинлик, бунёдкорлик ва соғинч ҳиссини улашаётган 
шу фурсатда пойтахтимиздаги Адиблар хиёбони 
вазирлик ва идоралар, кенг жамоатчилик вакиллари, 
зиёлилар қатлами, олимлар, ёзувчи-шоирлар, 
маънавият тарғиботчилари ва ёшлар билан гавжум.

жисмоний тарбия ва спорт билан мунтазам 
шуғулланадиганлар сонини кўпайтириш, 
аҳолининг жисмоний фаоллигини оши-
риш, Ўзбекистон терма жамоаларининг 
Олимпия ва Паралимпия ўйинлари, жаҳон 
ва қитъа чемпионатларида муваффақият-
ли иштирокини таъминлаш. Шунингдек, 
мураббийларни тайёрлаш, давлат-хусу-
сий шерикликни ривожлантириш орқали 
соҳада соғлом рақобат муҳитини шакл-
лантириш устувор вазифалардан санала-
ди. Бу мақсадлар “Ўзбекистон — 2030” 
стратегия сида ҳам ўз ифодасини топган.

Унга кўра, жисмоний тарбия ва спорт 
билан шуғулланадиган ёшлар қамровини 
кенгайтириш, оммавий спорт тадбирла-
рини ташкил этиш орқали ёшлар қамро-
вини 8 миллиондан ошириш, спорт билан 
шуғулланишга жалб қилинган аҳоли улу-
шини 36 фоизга етказиш белгиланган.

Шу билан бирга, камида 5 мингта 
маҳаллада спорт майдончалари ташкил 
этиш, спорт таълими муассасаларида 
мунтазам шуғулланувчи ёшлар сонини 
1 миллион нафарга, спорт соҳасида олий 
маълумотли ходимлар улушини 85 фоизга 
етказиш устувор вазифалар қаторига кира-
ди.

Ўзбекистон Президенти,  Миллий Олим-
пия қўмитаси раиси Шавкат  Мирзиёев 
 раислигида 13 февраль куни олимпия ва 
паралимпия ҳаракати, ихтисослаштирил-
ган ва оммавий спортни янги босқичга 
олиб чиқиш ҳамда аҳоли жисмоний фаол-
лигини ошириш чора-тадбирлари бўйича 

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!



Давлатимиз раҳбарининг Малайзияга ташрифи 
ўта самарали бўлди. Кўп қиррали шерикликнинг 
янги ўсиш нуқталари белгилаб олинди, товар 
айирбошлаш ҳажмини кўп карра ошириш, 
имтиёзли савдо тўғрисида битим ишлаб чиқиш, 
қўшма лойиҳалар портфелини шакллантириш, 
саноат кооперацияси дастурини ишлаб чиқиш 
бўйича келишувларга эришилди.

Бошланиши 1-бетда

2025 йил 15 февраль, 33-сон

Тараддуд

ДАВР НАфАСИ 3¥амкорлик ³ирралари

Президент Шавкат Мирзиёев давлат 
раҳбари бўлганидан кейин икки давлат 
муносабатларида янги саҳифа очил-
ди. Савдо-иқтисодий алоқалар сўнгги 
йилларда жадал ривожланиб бормоқда. 
Сиёсий мулоқот ва парламентлараро 
алоқалар фаоллашди. Бу эса товар айир-
бошлаш ҳажми ўсаётгани ва бошқа соҳа-
лардаги фаол ўзаро ҳамкорликда ҳам 
тасдиғини топмоқда.

2017 йилдан 2024 йилгача бўлган давр-
да Ўзбекистон ва Малайзия ўртасидаги то-
вар айирбошлаш ҳажми 1,6 баробар — 65,5 
миллион доллардан 102,4 миллион долларга 
кўпайди. Экспорт 1,3 баробар ўсди, импорт 
эса 1,6 баробар ошди.

Малайзия Бош вазирининг ўтган йил 
май ойида Ўзбекистонга ташрифи ҳамкор-
ликни ривожлантиришдаги муҳим босқич 
бўлди. Ташриф доирасида Кўп қиррали 
ҳамкорликни чуқурлаштириш тўғрисидаги 
қўшма баёнот имзоланди ва бу кўп қир-
рали муносабатларни ривожлантиришга 
жиддий туртки берди. Ўтган йили Ҳуку-
матлараро комиссиянинг биринчи мажли-
си бўлиб ўтди. Ишбилармонлар кенгаши 
тузилди, қатор йирик бизнес-форумлар 
ташкил этилди. Географик олисликка қа-
рамай, транспорт ва логистика соҳасида-
ги имкониятлар кенгаймоқда. Пойтахтлар 
ўртасида деярли ҳар куни тўғридан тўғри 
рейслар амалга оширилмоқда.

Президентимизнинг ушбу ташрифи ара-
фасида қатор қўшма тадбирлар, жумладан, 
етакчи таҳлилий марказлар ва тадқиқот 
тузилмалари учрашуви, Ўзбекистоннинг 
туризм салоҳияти ва маданий мероси тақ-
димоти, икки мамлакат етакчи университет-
лари ректорлари форуми ва бошқа тадбирлар 
бўлиб ўтди.

Малайзия ҳозир Ўзбекистоннинг муҳим 
инновацион ва технологик ҳамкоридир. Бу 
мамлакатимиздаги ислоҳотларнинг илгари 
Малайзияда амалга оширилган ислоҳотларга 
ўхшашлиги билан изоҳланади. Шунингдек, 
Малайзиянинг ҳозирги юқори иқтисодий 
салоҳияти ҳам Ўзбекистон иқтисодиётини 
янада ривожлантиришга сезиларли фойда 
келтириши мумкин.

Жумладан, ўрмон билан қопланган май-
донлар 4,1 миллион гектарга етказилиши 
ва муҳофаза қилинадиган табиий ҳудудлар 
14,5 фоизгача кенгайтирилиши кўзда тутил-
ган. Албатта, бу масалага давлат дастури 
даражасида алоҳида эътибор қаратилиши 
бежиз эмас. Зеро, ер юзининг ўпкаси ҳисоб-
ланадиган ўрмонлар ҳаёт давомийлигини 
таъминлаш, инсон ва бошқа тирик мавжудот-
лар учун зарур тоза ҳаво, озуқа ва бошқа ис-
теъмол маҳсулотлари етиштиришда муҳим 
манба бўлиб хизмат қилади. Шу боис, ушбу 
яшил бойликни асраш ва кўпайтиришга 
алоҳида эътибор қаратилмоқда.

Малайзия 
ислоҳотларининг 

траекторияси
Ислоҳотлардан олдинги даврда Малайзия 

қалай, каучук ва пальма ёғи дунёда энг кўп 
ишлаб чиқариладиган давлат эди. 1980-йил-
ларда Осиё йўлбарслари — Гонгконг, Синга-
пур, Жанубий Корея ва Тайвань иқтисоди-
ётига тақлидан тоғ-кон саноати ва қишлоқ 
хўжалигига боғлиқликдан ишлаб чиқаришга 
таянадиган диверсификацияланган иқтисо-
диётга ўтиш курси белгиланди. Япон инвес-
тицияси кўмагида оғир саноат ривожланди 
ва бир неча йилда саноат экспорти мамлакат 
иқтисодий ўсишининг асосий двигателига 
айланди.

1991 йилда Бош вазир Маҳатҳир Муҳам-
мад Малайзияни 2020 йилга бориб ўзини 
 ўзи таъминлайдиган саноатлашган давлатга 
айлантиришга эришиш вазифасини қўйди. 
У бошчилигида мамлакат тез ривожланди ва 
иқтисодий юксалди. 2023 йилда аҳоли жон 
бошига (номинал) ЯИМ 11 минг 649 АҚШ 
долларини ташкил этди. Ўша йили Малай-
зия ҳукумати ЯИМнинг 364,1 миллиард 
ринггитдан 587,5 миллиард ринггитгача, 
бандликнинг 2,7 миллиондан 3,3 миллион 
ишчига ва ўртача иш ҳақининг 1976 ринггит-
дан 4510 ринггитгача ўсиши кўзда тутилган 

даромад гуруҳларидаги рақобатчиларидан 
бизнеснинг рақобатбардошлиги ва инно-
вациялар бўйича устундир. Меҳнат унум-
дорлиги Малайзияда Индонезия, Вьетнам 
ва Филиппиндагидан сезиларли даражада 
юқори бўлиб, катталиги бўйича АСEАН 
мамлакатлари ичида 3-ўринда туради. 
Малайзия иқтисодиёти 2024 йилги Гло-
бал рақобатбардошлик ҳисоботида дунёда 
34-ўринни эгаллаган бўлса, Глобал инно-
вациялар индексида 33-ўриндан жой олди.

Малайзиянинг 
иқтисодий салоҳияти

Бу мамлакат барқарор ва диверсифика-
циялашган иқтисодиётга эга, саноатлаш-
ган ўлка. Мамлакат иқтисодиётида халқаро 
савдо жуда муҳим аҳамиятга эга. Чунки у 
Малакка бўғозини назорат қилувчи учта 
мамлакатдан бири. Савдо фаолияти умумий 
қиймати ЯИМнинг 132 фоизига тенг бўлган 
ушбу давлат ташқи савдо интенсивлиги бў-
йича дунёда 35-ўринни эгаллайди. Бу Дания, 
Норвегия, Германия ва Швециянинг кўрсат-
кичларидан юқори.

Малайзия, шунингдек, дунёдаги энг йи-
рик ислом молияси марказидир. Бу ерда 
жами активлари 168,4 миллиард АҚШ дол-

ЯИМнинг 40 фоиздан зиёд қисми қай-
та ишлаш саноати ҳиссасига тўғри келади. 
Саноат секторида электрон, автомобилсоз-
лик ва қурилиш соҳалари устунлик қила-
ди. Экспорт билан боғлиқ бир қанча тар-
моқда вертикал ва горизонтал интеграцияни 
ривож лантиришга қаратилган сиёсат орқали 
Малайзия саноат товарлари жаҳон бозори-
нинг салмоқли қисмини эгаллаган.

Малайзия яримўтказгичли қурилмаларни 
экспорт қилиш бўйича дунёда 3-ўринда ту-
ради. Мамлакатнинг чипларни синовдан ўт-
казиш, корпуслаш ва йиғишдаги улуши дунё 
кўрсаткичининг 13 фоизини ташкил этади. 
Шунингдек, электр ускуналар, IT маҳсулот-
лари ва алоқа воситаларини экспорт қилади. 
2024 йил ўрталарига келиб, сунъий интел-
лектнинг глобал портлаши даврида Google 
Малайзияга 2 миллиард, Microsoft — 2,2 
миллиард ва ByteDance — 2,1 миллиард дол-
лар инвестиция киритди.

Мамлакат турфа табиий диққатга сазо-
вор жойларга бой ва 2024 йилда 26,1 мил-
лион сайёҳни қабул қилган ҳолда дунёнинг 
энг кўп бориладиган давлатлари орасида 
14-ўринни эгаллади. Шунингдек, CNBC то-
монидан тиббий туризмнинг энг яхши 10 та 
йўналиши рўйхатига киритилган.

Ҳамкорликни кенгайтириш 
имконияти

Ўзбекистон ва Малайзия ўзаро манфаат-
ли ҳамкорлик бўйича юқори салоҳиятга эга. 
Аммо мавжуд имкониятга қарамай, уларнинг 
кўпи амалга оширилмаётган эди. Иқтисодий 
тадқиқотлар ва ислоҳотлар маркази томони-
дан ушбу ташриф арафасида ўтказилган таҳ-
лил ҳам шундан далолат беради.

Масалан, қишлоқ хўжалиги секторида-
ги ҳамкорлик ҳақида гапирсак, Ўзбекистон 
Малайзияга қишлоқ хўжалиги маҳсулотлари 
экспортини ошириш учун барча имконият-
ларга эгалигини қайд этиш ўринли. Чунки 
ушбу мамлакат 108 миллион долларлик қу-
ритилган ловия, 89 миллион долларлик ер 
ёнғоқ, 100 миллион долларликдан зиёд узум, 
парфюмерия ва фармацевтика тармоғи учун 
49 миллион долларлик ўсимлик импорт қи-
лади. Шунингдек, қуруқ мева, гилос ва шаф-
толи кабиларни экспорт қилиш учун сало-
ҳият мавжуд.

Ушбу мамлакатга парранда гўшти экспор-
тини ташкил этиш имконияти ҳам мавжуд. 
Чунки Малайзия 49,3 килограмм  кўрсаткич 
билан аҳоли жон бошига парранда гўшти-
ни истеъмол қилиш бўйича жаҳонда етакчи 
беш лик сафига киради. Бу маҳсулот  импорти 

қиймати 456 миллион долларни ташкил эта-
ди. Ўзбекистондаги паррандачилик фаб-
рикалари учун Малайзия Ислом тараққиёти 
департаментининг “ҳалол” талабларига му-
вофиқ лицензиялар тасдиқланса, бизга пар-
ранда гўштини экспорт қилиш имконияти 
яратилади.

Бундан ташқари, Малайзиянинг Darabif 
Meat Company ва Meat Factory Malaysia 
каби компанияларининг Ўзбекистон пар-
рандачилик саноатига жалб этилиши 
маҳаллий парранда еми етиштириш ва пар-
ранда гўшти чиқиндисини қайта ишлашни 
ривожлантиришга кўмаклашиши мумкин. 
Шунингдек, Малайзияда озиқ-овқат ва 
озуқа-ем ишлаб чиқариш харажатини ка-
майтириш учун юртимиздан Малайзияга 
қишлоқ хўжалиги ва паррандачилик соҳа-
сида меҳнат миграциясини ташкил этиш 
имкони ҳам бор.

Дунёнинг етакчи агрокимё компания-
ларидан бири Crop Protection (M) Sdn. Bhd 
билан ўсимликларни ҳимоя қилиш восита-
лари ишлаб чиқариш бўйича қўшма корхона 
қуриш Ўзбекистонда қишлоқ хўжалиги са-
марадорлиги ва барқарорлигини оширишга 
хизмат қиладиган замонавий агрокимёвий 
технологияларни жорий этиш учун йўл оча-
ди.

Малайзия қишлоқ хўжалиги тадқиқотла-
ри институти — MARDI билан ҳамкорлик 
ўсимликларнинг янги навларини яратиш ва 
етиштириш усулларини оптималлаштириш, 
ерни суғориш ва унумдорлигини ошириш-
ни яхшилашга ёрдам бериши мумкин. Шу-
нингдек, бугун “Ўзстандарт” агентлиги ва 
 “Ҳалол” илмий-тадқиқот институти ўртаси-
да ўзбек маҳсулотлари учун янги бозорларни 
очадиган ҳалол стандартларини жорий этиш 
бўйича ҳамкорлик жуда муҳим.

Электротехника саноатида ҳам Малайзия 
компаниялари билан ҳамкорликни кенгайти-
риш учун катта истиқболлар очилмоқда. Бу 
мамлакатнинг жаҳон яримўтказгичлар бо-
зоридаги аҳамиятини инобатга олган ҳолда 
“Ўзэлтехсаноат” АЖ ва Малайзия яримўт-
казгичлар саноати уюшмаси — MSIA ўр-
тасида юртимизда Малайзиянинг Silterra 
Malaysia Sdn. Bhd, Globetronics Malaysia, 
Inari Technology, Renesas Semiconductor каби 
етакчи компаниялари билан тажриба алма-
шиш ва яримўтказгич маҳсулотлари ишлаб 
чиқаришда қўшма корхоналар ташкил этиш 
бўйича ҳамкорликни кенгайтириш ҳам 
 Ўзбекистонда ушбу соҳанинг ривожланиши-
га катта туртки бериши мумкин.

Малайзия қуёшдан энергия олиш уску-
налари ишлаб чиқариш бўйича дунёда 

 3-ўринда туради. Экспорт қиймати 2023 
йилда 10,2 миллиард долларни ташкил эт-
ганини инобатга олган ҳолда Xintec Solar ва 
Solarvest Holdings Berhad билан қуёш энер-
гияси тизимларини ишлаб чиқариш бўйича 
қўшма корхоналарни ташкил этиш долзарб. 
Мамлакатимизда бундай қўшма корхона-
лар ташкил этишда Малайзиянинг маиший 
техника ишлаб чиқарувчилари — Penguin 
Electronics, Khind компанияларини, 
Panasonic ва Samsungнинг Малайзия бў-
линмаларини ҳам жалб этиш лозим.

Малайзия бозорига ўзбек тўқимачилик 
маҳсулотлари экспортини ошириш ҳам ис-
тиқболли. Чунки ушбу мамлакатда барча 
турдаги тўқимачилик маҳсулотлари импорти 
қиймати 3,8 миллиард долларни ташкил эта-
ди. Шу билан бирга, Малайзия 580 миллион 
долларга экспорт қиладиган кимёвий/синте-
тик иплар, толалар, матолар импортини оши-
риш имконияти мавжуд.

Чарм-пойабзал ишлаб чиқариш соҳаси-
да ҳам алоқаларни кенгайтириш имконияти 
бор. Мамлакатнинг бу йўналишдаги экспор-
ти 1,4 миллиард долларни ташкил этади. 
Шундан 683 миллион доллари пойабзалга, 
610 миллион доллари эса багаж — жома-
дон, сумка ва бошқа маҳсулотлар ҳиссасига 
тўғри келди. Bonia ва Zeve Shoes каби йирик 
чарм-пойабзал брендлари маҳсулотини Ўз-
бекистонда ишлаб чиқаришни йўлга қўйиш, 
шубҳасиз, иқтисодиётимиз ривожига катта 
ёрдам беради.

Таҳлилларга кўра, Ўзбекистон ва Малай-
зия ўртасидаги ҳамкорликни янада кенгай-
тириш Ўзбекистон иқтисодиётини модерни-
зация қилиш, инновацион технологияларни 
жорий этиш ва ишлаб чиқариш самарадор-
лигини оширишга хизмат қилади.

* * *
Президентимизнинг ташрифи доирасида 

ушбу мамлакат Бош вазири Анвар Иброҳим 
билан икки томонлама музокаралар, етакчи 
Малайзия компаниялари топ-менежерла-
ри билан қатор учрашувлар ва қўшма биз-
нес-форум ўтказилди. Мақсадимиз — муно-
сабатларни стратегик шериклик даражасига 
олиб чиқиш, деди Президентимиз ташриф 
чоғида.

Ўзбекистон раҳбари Шавкат Мирзиёев 
ва Малайзия Бош вазири Анвар Иброҳим 
ўртасида ўтган олий даражадаги музокара-
ларда Имтиёзли савдо тўғрисидаги битим, 
Саноат кооперацияси дастурини қабул 
қилиш ҳақида келишувларга эришилди. 
Музокаралар якунлари бўйича давлат 
раҳбарлари томонидан Стратегик шери-
клик йўлида икки томонлама ҳамкорликни 
чуқурлаштириш тўғрисида қўшма баёнот 
имзоланди. Шунингдек, қатор муҳим би-
тимлар қабул қилинди.

Қўшма бизнес-форум доирасида дав-
латимиз раҳбари Ўзбекистон — Малай-
зия ишбилармонлик ҳамкорлигини яна-
да ривож лантиришнинг қатор устувор 
йўналишларини кўрсатиб ўтди. Буларга 
электроника ва яримўтказгичлар саноати 
соҳасида узоқ муддатли ҳамкорликни кен-
гайтириш, газ- кимё ва кимё саноати, қури-
лиш ва қурилиш материаллари, соғлиқни 
сақлаш, озиқ-овқат хавфсизлигини таъ-
минлаш масалаларини киритиш мумкин. 
Шунингдек, геология, таълим, транспорт, 
зиёрат туризми каби йўналиш ларда ҳам-
корлик қилиш учун катта салоҳият мав-
жудлиги таъкидланди.

Давлатимиз раҳбарининг Малайзияга 
ташрифи ўта самарали бўлди. Кўп қиррали 
шерикликнинг янги ўсиш нуқталари бел-
гилаб олинди, товар айирбошлаш ҳажмини 
кўп карра ошириш, имтиёзли савдо тўғри-
сида битим ишлаб чиқиш, қўшма лойиҳалар 
портфелини шакллантириш, саноат коопера-
цияси дастурини ишлаб чиқиш бўйича кели-
шувларга эришилди.

Ўрмон хўжалиги агентлиги маълумотига 
кўра, мамлакатимизда янги ўрмонлар бар-
по этишга қаратилган тадбирларни амалга 
ошириш, мавжудларини муҳофаза қилиш, 
қўриқлаш ва парваришлаш натижасида ўр-
монлар майдони 3 миллион 650 минг гек-
тарга кенгайди ва юртимизнинг ўрмон билан 
қопланганлик даражаси 8,1 фоизга етди.

Минтақамизда экологик вазиятни барқа-
рорлаштириш мақсадида биргина ўтган йил-
да 255 минг гектар майдонда ўрмон барпо 
қилиш ва қайта тиклаш тадбирлари амалга 
оширилди. Ушбу ўрмон экиш ишларининг 
асосий қисми чўл ҳудудларга тўғри келади.

Жумладан, Орол денгизининг қуриган 
туби ва Оролбўйи ҳудудларида қум кўчиши 
ҳамда атмосфера ҳавосига туз-чанг кўта-
рилишини бартараф этиш мақсадида жами 
214,8 минг гектар, шундан Қорақалпоғис-
тоннинг Мўйноқ туманида 112 минг 500 
гектар, Бухоро вилоятининг Олот туманида 
41 минг гектар, Навоий вилоятининг Томди 
ва Учқудуқ туманларида 51 минг 300 гектар 
ҳамда Хоразм вилоятининг Тупроққалъа ту-
манида 10 минг гектар майдонда “яшил қоп-
лама” барпо этилди.

— Экологик мувозанатни сақлаш ва ҳаёт 
давомийлигини таъминлашда ўрмонлар 
муҳим ўрин тутади, — дейди Ўрмон хўжали-
ги агентлиги Ўрмонзорларни қайта тиклаш 
ва барпо этишни мониторинг қилиш бошқар-
маси бош мутахассиси, биология фанлари 
номзоди Ҳожимурот Толипов. — Ўрмонлар 
озуқавий қийматга эга маҳсулотларга бой. У 
ердаги ҳар бир дарахт тупроқдаги намликни 

сақлаб, емирилиш жараёнларининг олдини 
олади. Бир вақтнинг ўзида буғланган сувни 
атмосферага чиқаради, бу эса жазирама ис-
сиқда салқинликни таъминлайди.

Аҳоли ва ташкилотларга ҳар бир минтақа 
иқлим шароитига мос кўчат етказиб бериш би-
лан бирга, ўрмон майдонларини кенгайтириш, 
яшил қопламаларни кўпайтириш чоралари 
кўрилмоқда. Ўтган йили шу мақсадда ўрмон-
чилик ҳамда кўкаламзорлаштириш тадбирла-
рини янада кенгайтириш учун дарахт ва бута-
ларнинг 1056 тонна уруғи жамғарилди.

Барча ўрмон хўжаликларида тупроқ-иқ-
лим шароитларга мос кўчат етиштириш 
бўйича 1300 гектар майдонда ниҳолхона- 

кўчатхоналар ташкил этилиб, 127 миллион 
туп ниҳол-кўчат етиштириш йўлга қўйил-
ди. 2024 йилда “Яшил макон” умуммиллий 
дас тури доирасида барча турдаги юридик ва 
жисмоний шахсларга, ўзини ўзи бошқариш 
органларига жами 32 миллион туп, жумла-
дан, соғлиқни сақлаш соҳаси муассасала-
рига 1 миллион 183 минг туп, мактабгача 
таълим муассасаларига 1 миллион туп кўчат 
етказиб берилди. 

Ўрмон фонди ерларида аҳоли тадбиркорли-
ги ривожлантириляпти, тадбиркорлик субъект-
лари билан узвий ҳамкорликда майда шохли 
чорва моллари сони 180 минг бошга, парранда 
сони 1300 минг бошга, асалари оилалари сони 

230 минг оилага етказилди ва 31 гектар май-
донда лимон етиштириш йўлга қўйилди.

Ўрмонлар барпо этиш, уларни сақлаш ва 
қўшимча даромадлар олиш мақсадида соҳа-
га хорижий инвестиция жалб қилинмоқда. 
Хусусан, Халқаро тараққиёт уюшмаси 
иштирокида “Ўзбекистонда барқарор ўрмон 
ландшафтларини тиклаш” лойиҳасини амал-
га ошириш бошланди. Мазкур лойиҳа дои-
расида жами 205,4 миллион доллар маблағ 
ўзлаштирилади.

Бундан ташқари, 11 та хорижий грант маб-
лағлар ҳисобидан 3 миллион 900 минг доллар 
ўзлаштирилди. Бундай лойиҳалар натижасида 
соҳада экспортбоп маҳсулотлар ишлаб чиқа-
риш ва экспорт қилиш имконияти кенгайди ва 
2024 йилда 71 минг долларлик доривор ўсим-
лик маҳсулотлари экспорт қилинди.

Ўрмон хўжаликлари тизимида аҳолини 
иш билан таъминлашга алоҳида эътибор 
қаратилмоқда. Ўтган йили 2200 та, шундан  
1400 та мавсумий ва 800 та доимий иш ўрни 
яратилди.

Давлат дастурида жорий йил бу йўна-
лишдаги ишларни янада кенгайтириш, ўр-
монларни кўпайтириш борасида муҳим 
чора-тадбирлар белгиланди. Энг аввало, 
“Яшил макон” ва “Менинг боғим” лойиҳа-
ларини ҳаётга татбиқ этишга алоҳида эъти-
бор қаратилади. Жумладан, “Яшил макон” 
умуммиллий лойиҳаси доирасида баҳорда 
125 миллион туп, кузда 75 миллион туп ман-
зарали, мевали дарахт ва бута кўчати ҳамда 
қаламчалари экилади. Бу ишларнинг сифат-
ли бажарилиши учун ҳар бир минтақанинг 

 тупроқ-иқлим шароитига мос кўчат етишти-
риш муҳим аҳамиятга эга. 

Шу боис, бу йил баҳор мавсумидан ўрмон 
хўжаликларидан соғлом оналик плантацияси-
ни танлаш орқали йилига 1,5 минг тонна уруғ 
тайёрланади. Жанубий Корея тажрибаси бўйи-
ча сувсизликка чидамли, иқлим шароитига мос 
ёпиқ илдизли контейнер ва ин-витро усулида  
2 миллион туп кўчат олиш йўлга қўйилади.

Бундан ташқари, жойларда “Яшил макон” 
умуммиллий лойиҳаси уюшқоқлик билан 
ўтишига кўмаклашиш мақсадида маҳалла-
ларда ярмарка ташкил қилиниб, 30 миллион 
туп кўчат етказиб берилади. 20 мингдан зиёд 
таълим маскани ва шифохона ҳудудида 2,5 
миллион, ёшларга бўлиб берилган 60 минг 
гектар ерда 1,5 миллион туп дарахт экилади.

Давлат дастурида белгиланган вазифа — 
ўрмонлар майдонини кенгайтириш борасида 
ҳам изчил ишлар давом эттирилади. Жумла-
дан, чўл, тоғли ва тоғолди ҳудудларда чўлла-
ниш ва қум кўчиши, сув ва шамол таъсирида 
тупроқ емирилишининг олдини олиш, эко-
логик муҳитни яхшилаш мақсадида иҳота 
дарахтзорлар барпо этилади. 1050 тонна да-
рахт ва бута уруғи, 10 минг тоннадан ортиқ 
доривор ва озиқ-овқат ўсимликлар хомашё-
си тайёрланади. Ўрмон хўжаликларида 123 
миллион туп ниҳол ва кўчат етиштирилади. 
Тизимда фойдаланилмай турган 7 минг гек-
тар ер ўзлаштирилади. 

Сурхондарё, Қашқадарё, Самарқанд, 
Жиззах ва Наманган вилоятларидаги қатор 
туманларда тоғ ва адир қияликларида 480 
гектар ерда терасса усулида тупроқ-иқлим 
шароитига мос кўчат экилади. 18 та давлат 
ўрмон хўжалиги кўчат етиштиришга ихти-
сослаштирилади. Шунингдек, бу йўналишда 
“илм — лойиҳа — амалиёт” занжирида гене-
тик селекция ишлари кучайтирилади.

Баҳор ХИДИРОВА,
“Янги Ўзбекистон” мухбири

“ИЛм — ЛОЙИҲА — АмАЛИЁТ” ЗАНЖИРИ
ЎРМОНЛАРНИ КеНгАйТИРИШ ҚАНДАй САМАРА БеРМОҚДА?

Президентимизнинг 
тегишли фармони билан 
тасдиқланган  
“Ўзбекистон — 2030” 
стратегиясини “Атроф-
муҳитни асраш ва “яшил 
иқтисодиёт” йилида амалга 
оширишга оид давлат 
дастурида аҳолининг 
саломатлигини яхшилаш, 
экологик турмуш тарзини 
шакллантириш ва инсон 
салоҳиятини рўёбга чиқариш 
учун зарур шароитлар 
яратиш баробарида, 
табиий ресурсларни 
тежаш ва улардан оқилона 
фойдаланиш, экологик 
барқарорликни таъминлаш 
борасида ҳам муҳим чора-
тадбирлар белгиланди. 

Обид ҲАКИМОВ,
Ўзбекистон Республикаси 

Президенти Администрацияси 
ҳузуридаги Иқтисодий

тадқиқотлар ва ислоҳотлар 
маркази директори

    ўзбекистон – малайзия: 
мАҚСАД – СТРАТЕГИК 

ШЕРИКЛИК ДАРАЖАСИГА ЧИҚИШ

2030 йилгача бўлган Янги бош саноат режа-
си — NIMPни эълон қилди.

Жаҳон банки баҳолашига кўра, ҳозир 
Малайзия Жануби-шарқий Осиёда Син-
гапур ва Брунейдан кейин аҳоли жон бо-
шига ЯИМ энг юқори ва даромади ўртача 
даражадан баланд бўлган мамлакатдир. 
Мамлакат иқтисодиёти номинал ЯИМ 
кўрсаткичи бўйича дунёда 36-ўринни 
эгаллаб турибди. Сотиб олиш қобилия-
ти паритетини ҳисобга олган ҳолда эса 
30-ўринга кўтарилади. Малайзия муқобил 

ларини ташкил этган 16 та тўлақонли ислом 
банки, жумладан, бешта хорижий банк мав-
жуд. Жаҳондаги ислом банклари активлари 
умумий ҳажмининг 10 фоизидан ортиғи улар 
ҳиссасига тўғри келади.

Мамлакатда нефть ва газ саноати ҳам 
жадал ривожланмоқда. 2018-2023 йилларда 
ҳукумат даромадининг 20 фоиздан  ортиғини 
Petronas миллий нефть компаниясининг улу-
ши ташкил этган. Бу давлатда 3500 дан ор-
тиқ нефть ва газ корхоналари мавжуд. 

Шу билан бирга, дунё аҳолиси сони ор-
тиб бориши билан автомобилларга талаб 
ҳам ўсяпти. Бу эса тирбандликларни вужудга 
келтирмоқда. Ривожланган мамлакатлар таж-
рибасига қарасак, тирбандликни бартараф 
этишда жамоат транспортини ривожлантириш 
асосий омиллардан биридир. Агар  жамоат 
транспорти кўп ва арзон бўлса, аҳолининг 
шахсий автомобилдан фойдаланиш даражаси 
камаяди, натижада миллионлик шаҳарларда 
ҳам тирбандлик сезиларли даражада камайи-
ши мумкин. Қолаверса, автомобиль йўллари-
ни модернизация қилиш давлатнинг иқтисо-
дий юксалишига катта ҳисса қўшади. Шундан 
келиб чиқиб айтадиган бўлсак, пуллик йўллар 
барпо этилиши катта аҳамиятга эга. 

Талабга яраша таклиф
Пуллик йўллар инсоният учун янгилик 

эмас. Ўтмишда пиёда ёки от-аравада ҳара-
катлангани учун йўлдан фойдаланувчилар 
солиқ ёки бож тўлаган. Техника тараққиёти 
ортидан от-аравалар ўрнини автомобиллар 
эгаллаши билан пуллик йўл, кўприк ва тон-
неллар пайдо бўлди. ХХ асрда Европанинг 
қатор давлатларида шундай йўллар қурили-
ши оммалашди.

Йўл қурилиши ва таъмирлашга катта хара-
жат талаб қилинади. Кўпгина омиллар сабаб 
йўлларни қайта таъмирлаш учун давлат бюд-
жетидан маблағ ажратилади. Ўтган асрнинг 
50-60-йилларига келиб, Франция, Испания, 
Португалия каби давлатлар бюджетдан йўл-
созликка маблағ ажратмай,  инфратузилмани 
хусусий компанияларга топшира бошлади. 

Натижада йўлдан фойдаланувчилар сифатли 
ва равон йўлга, хусусий компаниялар даромад 
манбаига эга бўлди, давлат эса ортиқча чиқим-
дан қутулди. Яъни манфаатлар тўқнашуви бу 
йўлларга бўлган талабни ошириб юборди. 

Бугунги кунда пуллик автомагистраллар 
Европа, Америка, Австралия, Африка, Осиё 
қитъаларидаги кўплаб давлатларда мавжуд. 
Бундай йўлларга талаб ошиб бориши бозор 
иқтисодиёти билан боғлиқ. Аксарият ривож-
ланган шаҳарларда яшовчилар қўшимча 
ҳақ эвазига бўлса ҳам манзилга тезроқ етиб 
боришни хоҳлайди. Талаб бор жойда эса 
таклиф ҳамиша бўлади.

Ўзбекистонда қачон 
қурилади?

Яқин йиллар ичида юртимизда ҳам Тош-
кент — Самарқанд ва Тошкент — Андижон 
пуллик автомагистраль йўли қурилиши 
ҳақида кўп гапирилмоқда.

Хўш, бу ишга қачон киришилади? Айтиш 
жоизки, давлатимиз раҳбарининг 2023 йил  
10 октябрдаги “Йўл хўжалиги соҳасини янада 
такомиллаштириш чора-тадбирлари тўғриси-
да”ги қарори бу йўналишдаги муҳим ишларга 
старт берди. Чунки айнан шу ҳужжат асоси-
да замонавий автомобиль йўлларини ташкил 
этиш истиқболлари ҳам белгиланиб, ўтган 
вақтда Жаҳон банки иштирокида Тошкент — 
Андижон муқобил йўли лойиҳалаштирилди. 

— Январь ойида ушбу лойиҳа бўйича тен-
дер эълон қилинди. Бу жараён икки босқичда 
амалга оширилади, — дейди транспорт вази-
ри Илҳом Маҳкамов. — Қурилиш ишлари 
жорий йилда бошланади. Мазкур лойиҳага 
дунёда таниқли 30 дан ортиқ компания қи-
зиқиш билдирди. Ўйлаймизки, тендер орқа-
ли салоҳиятли компаниялар танланади.

Шунингдек, транспорт вазири 300 кило-
метрли Тошкент — Самарқанд олти тасмали 
йўл қурилиши бўйича ҳам лойиҳавий ҳуж-
жатлар ишлари якунланганини айтди. 

— Ҳозирги кунда тендер ишларини амалга 
оширяпмиз. Президентимиз томонидан барча 
тендер жараёнларини қоидаларга тўлақонли 
риоя қилган ҳолда, лекин ортиқча вақт сарфла-
май, жорий йилда иккала йўл қурилиши ишла-
рини бошлаш топширилди, — дейди у. 

Тошкент — Андижон магистраль йўли 
лойиҳасининг 1-босқичи умумий узунли-
ги 171 километрни ташкил этиб, Тошкент-
дан Ангренгача бўлган автомобиль йўли ва 
Қамчиқ довонини лойиҳалаштириш, қуриш,  

молиялаштириш, бошқариш ва техник хиз-
мат кўрсатишни ўз ичига олади. 

Жаҳон банки молиялаштируви доирасида 
Ўзбекистон ҳукумати лойиҳа учун хусусий 
шерикни танлаш бўйича танлов жараёнларида 
ёрдам бериш мақсадида Arup (Буюк Брита-
ния), PwC (Ўзбекистон) ва CMS (Буюк Бри-
тания) махсус консультантларини жалб қилди.

Ҳукумат тендерда ғолиб бўлган ишти-
рокчини танлов асосида танлаш ва узоқ 
муддатли ДХШ битимини имзолашни 
 режалаштирмоқда. Тендер икки босқичда 
ўтказилади. Биринчи босқичда хусусий 
компания лар дастлабки саралашдан ўтиш 
учун ҳужжат топширади. Иккинчи босқичда 

 дастлабки саралашдан ўтган компаниялар 
 лойиҳа бўйича техник ва молиявий таклифла-
рини тақдим этади.

Аҳамияти нимада?
Яқинда вилоятдан қайта туриб, биз ўтир-

ган машина бир неча соат тирбандликда қолиб 
кетди. 4-5 соатда босиб ўтиш мумкин бўлган 
масофа деярли 7-8 соатга чўзилди. Бир қатор 
сафланиб, тинимсиз сигнал бераётган ҳайдов-
чилар асабий ҳолатда бир-бирига ўшқириши 
оғир вазиятни ёмонлаштирарди. 

Бу орада ўзини Асқар деб таништирган 
ҳамроҳимиз гап бошлади.

— Бир неча йилдан буён Жанубий  Кореяда 
ўқиб-ишлайман. У ерда ҳам бу каби ҳолатлар бў-
либ туради. Аммо аксарият ҳолатда бир ҳудуд-
дан иккинчи вилоятга ўтишда пуллик  йўлдан 

фойдаланишади. Унда йўлда тўхтамасдан 
ҳаракатланишингиз мумкин. Энг муҳими,  
24 соат давомида йўл четларида кафелар, тур-
ли шохобчалар ишлаб туради. 

Гап орасида юртимизда ҳам пуллик йўл-
лар қурилиши ҳақида эшитганини айтди. Бу 
орада биз тирбандликдан чиқиб олгандик. 
Катта юк машинаси ва енгил автомашина 
ўртасида тўқнашув содир бўлган, оқибатда 
уларни масъул ходимлар йўл четига олиб 
ўтишгунга қадар йўлни тўсиб қўйганди.

Суҳбатга жимгина қулоқ солиб келаётган 
ҳайдовчи ака ҳам қўшилди. 

— 10 йилдан ошдики, ҳайдовчилик қила-
ман. Бу каби машиналар билан содир бўла-

диган кўнгилсизликларга жуда кўп гувоҳ 
бўлганман. Баъзан бунга ҳайдовчиларнинг 
тажрибасизлиги, баъзида йўл талабга жавоб 
бермаслиги сабаб бўлади, — дейди ўзини 
Маъруф ака, дея таништирган самарқандлик 
киши. — Пуллик йўллар қурилиши ҳақида 
эшитиб, хурсанд бўлдим. Бу йўл қурилса, 
барча учун манфаатли бўларди. Аввало, у 
халқаро стандартларга жавоб бериши билан 
аҳамиятли. Тасаввур қилинг, ҳозирги йўл-
ларда ҳар икки ойда машинамни устахонага 
олиб боряпман. Топган пулимнинг аксарияти 
уни таъмирлашга кетяпти. Яна бир  устунлик 
томони, пуллик йўлларда тезлик юқори бўл-
са-да, радарларга тушиб, жарима тўлаш ма-
саласи бўлмайди. Яъни юқори тезлик бел-
гиланган бўлади. Соатлаб тирбандликларда 
қолиб кетилмайди. Энг муҳими, йўловчилар-
ни хавфсиз манзилига етказиш мумкин.

Пуллик йўллар мавжуд йўлларга муқобил 
сифатида қурилади. Бугунги кунга келиб, 
эски йўллар автомобиллар ҳаракатланиши 
учун торлик қилмоқда. Айниқса, бу йўллар-
нинг аксарияти аҳоли пунктларидан ўтгани 
боис, тезлик чекланади. Аксига олиб, йўл 
ҳодисаларининг кўпи шу манзилларда содир 
бўлмоқда. Бунга эса болаларнинг тасодифан 
йўлларга чиқиб қолиши, уй ҳайвонлари ва 
бошқа воқеалар сабаб бўлмоқда. Бу эса ма-
шиналар ҳаракатланишига чеклов ўрнатиш 
билан бирга, бошқа кўнгилсиз ҳодисаларни 
юзага чиқармоқда.

Бугунги кунда дунё миқёсида чеклов-
лардан холи пуллик йўлларга талаб ошиб 
бормоқда. Эски йўллар ёқасидаги аҳоли ту-
рар жойларини бузиш учун жуда катта ком-
пенсация тўлашга тўғри келади. Табиийки, 
бундай ҳолатда эски йўлни таъмирлашдан 
кўра, янги йўл қуриш иқтисодий жиҳатдан 
муқобил вариант. Яна бир қулайлиги, агар 
пуллик йўл хусусий компаниялар томонидан 
қурилса, давлат бюджетига фойда бўлади. 
Бу йўл хусусий пудратчига муайян муддатга 
берилади ва шундан сўнг яна давлат тасар-
руфига қайтади. Давлат, ўз навбатида, уни 
бепул, яъни умумфойдаланиладиган йўлга 
айлантириши мумкин.

Биргина Тошкент — Андижон пуллик 
йўли қурилса, масофа 5 соатдан 3 соатга ту-
шиши айтилди. Лойиҳа Тошкент, Наманган, 
Фарғона ва Андижон вилоятларини қамраб 
олади. 10 миллиондан зиёд аҳоли яшайдиган 
бу вилоятларнинг бориш-келиш масофасини 
камайтириш нафақат вақтни тежайди, балки 
хавфсизликни ҳам таъминлайди. Сабаби, 
пуллик йўллар атрофи тўсиқ билан ўралади. 
Оқибатда биргина мазкур йўл қурилгани-
дан сўнг бу қатновда автоҳалокатлар сони  
40 фоиз камайиши мумкин. Шунингдек, 
ушбу йўл ялпи ички маҳсулотни 2,6 фоиз 
ошириши ҳам кўзда тутилмоқда. 

Дунё тажрибаси
Дунёда 30 дан ортиқ мамлакатда пул-

лик йўллар мавжуд бўлиб, уларнинг узун-
лиги 140 минг километрдан зиёд. Бирги-
на  Хитойда ўтган асрнинг 80-йилларидан 
сўнг пуллик йўллар қурилиши кенг тус 
олган. Кейинги йилларда бу йўллар ушбу 

ЗАмОНАвИЙ 
АвТОмОбИЛь ЙўЛЛАРИ

Давлатнинг иқтисодий 
ривожланишида транспорт-
коммуникация тизимининг 
самарали ишлаши муҳим 
ўрин тутади. Бугунги кунда 
замонавий ва тезюрар 
поездлар, самолётлар сони 
кўпайиб бораётганига 
қарамай, иқтисодиётнинг 
асосий бўғинлари бўлган 
экспорт, импорт, логистика 
ва бошқа тармоқлар ривожи 
автомобиль транспорти ва 
йўллар сифатига боғлиқ бўлиб 
қолмоқда. 

Сардор ТОЛЛИБОеВ,
“Янги Ўзбекистон” мухбири

Жойлардаги кўп қаватли уйлар атрофида 
ноқонуний пала-партиш қуриб ташланган 
иншоотлар мавжуд. Ушбу ноқонуний қурил-
малар, аввало, одамларга ноқулайлик туғди-
ради, қолаверса, ҳудуд қиёфасига ҳам салбий 
таъсир кўрсатмоқда. Мисол учун, Пахтакор 
туманидаги инфратузилма иншоотлари бар-
по этилганига қарийб 60 йил бўляпти. Баъ-
зилари қурилганидан бери таъмирланмаган. 
Шунингдек, уй-жойлар, йўл инфратузилма-
си, коммунал, ижтимоий соҳалардаги ўткир 
муаммолар тобора юзага чиқиб, аҳолининг 
ҳақли эътирозларига сабаб бўлаётган эди.

Яқинда вилоят ҳокими вазифасини бажа-
рувчи Улуғбек Мустафоев Пахтакор тумани-
да бўлиб, шаҳар марказидаги маҳаллаларда 
бажарилиши лозим бўлган энг долзарб муам-
моларни ўрганди. Аниқ режалар белгиланиб, 
туманда кенг миқёсли ободонлаштириш ва 
бунёдкорлик ишлари бошлаб юборилди. Жум-
ладан, тумандаги “Самарқанд” маҳалла фуқа-
ролар йиғинида ҳудуднинг ижтимоий-иқтисо-
дий ривожланишини жадаллаштириш, аҳоли 
турмуш тарзини яхшилаш ва инфратузилмани 
замонавий кўринишга келтириш мақсадида 
кенг қамровли чора-тадбирлар белгиланди.

Қисқа фурсатда маҳалла ҳудудидаги 36 та 
кўп қаватли уйнинг фасад қисми тўлиқ таъ-
мирдан чиқарилиб, 1,2 километр оқова сув 
тармоғи ҳамда 35 та назорат қудуғида тоза-
лаш ва ювиш ишлари бажарилди. Аҳолини 
оқар сув билан таъминлаш учун 1,5 кило-
метр масофадаги бетон ариқлар тозаланиб, 
қўшимча 2,5 километрга сув йўли тортилди. 
Бундан ташқари, кўп қаватли уйлар оралиғи-
дан ўтувчи 2,6 километр йўл тўлиқ асфальт 

билан қопланди. Чиқиндихона янгидан қу-
рилди ва 10 та чиқинди қутиси ўрнатилди.

— Маҳалламиз обод бўлаётганидан аҳоли 
хурсанд. Ободонлаштириш ишлари мобай-
нида одамларнинг истаклари ҳам эътиборга 
олинмоқда, — дейди Самарқанд маҳалласи 
раиси Абдусамад Пармонов. — Айниқса, кўп 
қаватли уйларда истиқомат қилувчиларга қу-
лайлик яратиш мақсадида 8 та тандирхона, 
5 та болалар майдончаси қурилди. Маҳал-
ламизнинг кириш қисмига 4 та замонавий 
қуёш панелли тунги ёритқичлар ўрнатилди. 
Режада маҳалламизни яшиллаштириш, боғ 
ва хиёбонлар барпо этилишига алоҳида эъти-
бор берилган. Ҳудуддан ўтган каналга чарх-
палак ўрнатилиб, сув чиқарилди. Хонадонлар 
ёнига, кўчалар бўйига ва хиёбонлар барпо 
этилиши мўлжалланган ерга туманимиз иқ-
лимига мос 7800 туп манзарали дарахт кўча-
ти экилди. Ноқонуний қурилишлардан холи 
ерлар аукционга чиқарилиб, тадбиркорларга 
берилмоқда. Бундан ташқари, жорий йилда 
Жанубий Мирзачўл каналининг маҳалламиз-
дан ўтувчи қисмида — канал ёқасидаги бўш 
майдонда аҳоли дам олиш масканлари, турли 
хизмат кўрсатиш шохобчалари, соғломлашти-
риш муассасалари, савдо расталари қурили-
ши ҳам режалаштирилган. Булар, ўз навбати-
да, ҳам маҳалламизнинг обод, ҳам аҳолининг 
даромадли бўлишига хизмат  қилади. Қисқаси, 

 шароитини яхшилаш мақсадида кенг кўлам-
ли қурилиш, ободонлаштириш ва бунёдкор-
лик ишлари бажарилмоқда. Жумладан, Пах-
такор туманидаги Дилором маҳалласида ҳам 
ишлар қизғин давом этмоқда.

— Дастлаб 27 та кўчада яшовчи аҳо-
ли хонадонлари хатловдан ўтказилиб, кўп 
йилдан буён ҳал этилмаган муаммолар ўр-
ганилди, — дейди Пахтакор тумани ҳоки-
ми ўринбосари Ойбек Омонов. — Дилором 
маҳалласида ташқи қисми таъмирталаб  
56 та кўп қаватли уй, 25 та канализация ти-
зимини таъмирлаш, 12 та тандирхона қуриш 
зарурлиги маълум бўлди. Шунингдек, тоза 
йўл таъмири, ичимлик сув, электр энергия-
си ва газ таъминоти, тиббий ёрдам кўрсатиш 
ва бандлик масаласи  билан боғлиқ кўплаб 

спорт майдончаси қуриш, ҳудуднинг кириш 
қисмига арка ўрнатиш каби вазифалар бел-
гиланди. Ҳозир ишлар қизғин давом этяпти. 
Бироқ кўп қаватли уйлар олдидаги ноқонуний 
қурилмаларни дастлабки бузиш ишлари осон 
кечмади. Аҳоли томонидан норозилик ва қар-
шиликлар бўлди. Одамларга маҳалланинг 
“Обод хонадон — обод кўча — обод маҳал-
ла” дастуридан кейинги ҳолати лойиҳасини 
кўрсатдик. Қўшни Самарқанд маҳалласига 
олиб бориб, у ерда бажарилган ишлар билан 
таништирдик. Энди уйларга иссиқ ва совуқ 
сув келиши, барча қулайлик уйнинг ичида 
бўлишини тушунтирдик. Ҳозир одамлар ўзи 
ҳашарчи олиб келиб, ноқонуний қурилмалар-
ни бузяпти. Насиб қилса, Наврўзгача ушбу 
маҳаллада белгиланган ишларни бажариб, 
туманимизнинг катта байрам тантанасини шу 
ерда ўтказмоқчимиз.

— Маҳалламиз обод бўлаётганидан, ал-
батта, хурсандмиз, — дейди Тожихон ая 
Холова. — Биз учун энг оғриқли муаммо 
канализация муаммоси ҳал этилиши кўнгил-
даги иш бўлди. Олдинлари уйимизга меҳ-
мон, қизларимизга совчи келса, шароитдан 
уялардик. Мана, ҳозир невараларимизга бо-
лалар майдончалари қуриляпти. Туманимиз 
ҳокими ноқонуний қурилишдан холи бўлган 
ҳудудда турли тадбир, маросимлар ўтказиш 
учун ихчам, усти ёпиқ жой қилиб берамиз, 
деди. Насиб қилса, бу ерда маҳалламиз аҳли 
билан байрамларни, турли оилавий тадбир-
ларни ўтказамиз. Шундай ободликлар ту-
файли маҳалламиз аҳли янада жипслашди, 
одамларда дахлдорлик ҳисси ошди.

Давлатимиз раҳбари “Обод қишлоқ” ва 
“Обод маҳалла” дастурлари ижроси ҳақида 
сўз юритаркан, ҳақиқий ободлик ҳудудлар-
нинг йўли ёки қиёфаси яхшиланиши билан 
бирга, у ерда яшовчи аҳолининг дарома-
ди кўпайиши, ижтимоий объектлар тўлиқ 
ишлаши, энг асосийси, турли ижтимоий 
дафтарларга эҳтиёж бўлмаслигини қайд эт-
ганди. Шу маънода, ушбу дастурлар асосида 
маҳаллалар обод бўлиши баробарида, у ерда 
яшаётган аҳолининг дунёқараши, турмуш 
тарзи ўзгаришига, бандлиги таъминланиши-
га хизмат қилмоқда. Энг муҳими, ислоҳот-
лар туфайли халқимиз ҳаётдан рози бўлиб, 
эртанги кунга ишончи мустаҳкамланмоқда.

фарҳод НеЪМАТОВ,
“Янги Ўзбекистон” мухбири

Ободлик, саранжомлик, тозалик бор жойда барака бўлади. Равон 
кўчадан юриб, озода маҳаллани кезиб, файзли хонадонга кирган 

кишининг кайфияти кўтарилади, баҳри дили очилади. Тан олиш керак, 
узоқ йиллар нафақат қишлоқларимиз, ҳатто туман марказларида ҳам 

ичимлик ва оқар сув муаммоси, йўллар абгорлиги каби масалалар 
одамлар кайфиятига салбий таъсир кўрсатиб келгани бор гап.

Ислоµотлар амалда

 ноҚонуний Қурилмалар  

мамлакат миллий иқтисодиётининг муҳим 
бўғинига айланди. Йўлларнинг равонлиги 
ички савдо ривожига туртки бўлди. Шу-
нингдек, халқаро инвестицияларни мам-
лакатга жалб қилишда муҳим омил бўлиб 
хизмат қилмоқда. Оддий йўлларга қараган-
да хавфсизлиги хитойликларни бу йўллар-
дан фойдаланишга ундамоқда. Натижада 
фойдаланувчилар ҳар йили 60 миллиард 
юанга яқин пул тўлайди.

Хитой аҳоли сони бўйича дунёда пешқа-
дамлардан бири. Бу эса давлат олдига қатор 
муаммоларни қўяди. Жумладан, ишсизлик 
масаласини ҳам. Маълумотларга қараганда, 
ушбу давлатда пуллик йўллар учун сарфлан-
ган ҳар 100 миллион юань 4000 га яқин иш 
ўрни яратиши ишсизлик масаласига қайси-
дир маънода ечим вазифасини бажаради.

Шундан келиб чиқиб айтадиган бўлсак, 
юртимизда ҳам пуллик йўллар бўйича илга-
ри сурилаётган лойиҳалар амалга ошса, на-
фақат одамларнинг узоғи яқин бўлади, бал-
ки хавфсизлиги таъминланиши билан бирга 
кўп лаб инсонларга иш ўрни пайдо бўлади. 
Рўзғорига барака киради.

Нарх масаласи
Албатта, хавфсиз ва қулай йўлларда 

ҳаракатланиш учун пудратчи томонидан 
муайян сумма қўйилади. Хўш, бу пул миқ-
дори нимасига қараб белгиланади? Юқо-
рида таъкидлаганимиздек, Ўзбекистонда 
қурилиши режалаштирилаётган пуллик 
йўлларга қўйиладиган нарх, тезлик, қан-
ча харажат кетиши ва бошқа маълумот-
лар икки босқичли тендер якунидан сўнг 
маълум бўлади. Албатта, бунда аҳолининг 
иқтисодий ҳолати ҳисобга олинади. Энди 
пуллик йўллар нархини бош қа давлатлар 
миқёсида таққослаб чиқсак.

Россияда 90-йилларнинг охирида пуллик 
йўллар фойдаланишга топширилган. Бугун-
ги кунда бу давлатда тахминан 3000 кило-
метр узунликдаги шундай йўллар мавжуд 
бўлиб, ҳайдовчилар ҳар 100 километр учун 
ўртача 3,65 доллар тўлайди. 

Тожикистонда 2010 йилда Душанбе — Хў-
жанд — Чаноқ автомобиль йўли тўлиқ қайта 
таъмирланганидан сўнг пуллик йўлга айланти-
рилди. Унинг ҳар 100 километри учун ўртача 
тўланадиган сумма 2,43 долларни ташкил қи-
лади. Қозоғистонда 2000 километрдан ортиқ 
шундай йўллар мавжуд бўлиб, енгил автомо-
биллар учун тўлов ҳар 100 километр учун 0,25 
долларни ташкил қилади.

Нархни белгилашда нималар эътиборга 
олинади? Одатда пуллик йўлларга доимий 
йўллар билан муайян масофаларда боғлай-
диган йўлаклар қурилади. Тўлов пуллик йўл-
ларга кириш жойидан карта олиш эвазига ёки 
электрон картангиздан ечиб олинади. Шунинг-
дек, машинанинг оғирлиги ва ҳажмига қараб 
нархлар ўзгариб бориши мумкин.

Бир сўз билан айтганда, бундай йўл-
лар фуқаролар учун ҳам, давлат учун ҳам 
муҳимдир. Эътибор беринг, биргина 2024 
йилда Ўзбекистонда 9364 та йўл-транспорт 
ҳодисаси расмий равишда рўйхатга олин-
ган бўлиб, уларда 8901 киши жароҳатланиб, 
2203 киши ҳаётдан кўз юмган. 2023 йилда 
болалар иштирокида содир бўлган 1794 та 
йўл-транспорт ҳодисасида 1568 бола жа-
роҳатланган ва 263 бола ҳалок бўлган. 

Бу автоҳалокатларнинг бош сабаби йўл-
лар талабга жавоб бермаслиги бўлса,  муайян 
қисми ҳайдовчиларнинг эътиборсизлиги 
ва бошқа ҳолатлар билан боғлиқ. Мазкур 
рақамлар бугун пуллик йўллар қанчалик 
 аҳамиятлилигини кўрсатади.

маҳалламиз аҳлининг кайфияти аъло. Одам-
лар давлатимиз ғамхўрлигини ҳис қилмоқда.

— 1987 йилдан бери шу маҳалладаги кўп 
қаватли уйда яшайман, — дейди Муҳаббат 
Асамбаева. — Узоқ йиллардан буён уйимизга 
сув чиқмасди, кўчадан ташиб ичардик. Кана-
лизация тизими умуман ишламасди. Одамзод 
ҳамма шароитга кўникиб яшаркан. Шундай 
шароитда яшаётганимизга неча йил бўлга-
ни ҳам эсимдан чиққан. Мана шу дарахтлар 
экилган жойда аҳоли эҳтиёжи учун қурилган 
хоналар ва бошқа ноқонуний қурилмалар 
жойлашган эди. Тўғри, кўп қаватли уйлар-
нинг ташқи фасади ва том қисми 2023 йили 
таъмирланди. Аммо унинг ҳам чаласи қолган 
эди. Ўтган йили декабрда вилоятимиз ҳокими 
маҳалламизга келганидан сўнг кенг кўламли 
қурилиш ишлари бошланди. Йўлимиз асфальт 
бўлди, ичимлик сув, канализация билан боғ-
лиқ бизни қийнаган муаммолар ҳал бўлди. 
Қолган кўп қаватли уйлар ҳам таъмирланди. 
Ҳозир оқар сув уйимиз олдигача келяпти. На-
сиб қилса, баҳордан уйларимиз олдига турфа 
гуллар экамиз. Энг муҳими, маҳалладаги обод-
лик одамларнинг кўнглига ҳам кўчди. Аҳоли 

аҳил-иноқ  бўлиб уйларнинг 
кириш қисми ва атрофини нав-
бат билан тозаламоқда. Кўчала-
римиз кечаси чароғон. Бу мен 
каби ёши катта кишиларга айни 
муддао. Ҳар куни қўни-қўш-
нилар кечки сайр га чиқяпмиз. 
Юртимиз тинч лиги, халқимиз 
фаровонлигини сўраб дуо қил-
япмиз. Қаранг, раҳбарларимиз 
аҳоли билан учрашиб, муаммоларни ўрганиб, 
ҳал қилиш учун маҳаллаларга боряпти, уйлар-
га киряпти. Аҳолининг турмуш тарзи билан 
яқиндан танишмоқда, муаммоларни ҳал этиш 
чоралари кўрилмоқда. Буларнинг ҳаммаси 
халқимиз келажакда эмас, ҳозир яхши яшаши 
керак деган халқпарвар сиёсатнинг самараси.

Одамларни ҳаётдан рози қилиш, юртимиз 
янги қиёфасини яратишда “Обод хонадон 
— обод кўча — обод маҳалла” дастури ло-
йиҳаси алоҳида аҳамият касб этмоқда. Жо-
рий йилда ушбу лойиҳа доирасида Жиззах 
вилоятидаги 13 та маҳаллада инфратузил-
мани яхшилаш, одамларни қийнаб келаёт-
ган муаммоларни бартараф этиш ва турмуш 

 муаммолар аниқланиб, уларни ҳал этиш 
юзасидан “йўл харитаси” ва чора-тадбирлар 
режаси ишлаб чиқилди. Дастлабки ишимиз 
ҳудуддаги 59 та икки қаватли турар жой атро-
фида аниқланган 850 та ноқонуний қурилиш 
ҳолатини бартараф этиш бўлди. Режага му-
вофиқ, маҳалладаги 5 километр ички йўлга 
бетон, 400 метр масофада пиёдалар йўлаги 
ётқизиш, 2 та трансформаторни юқори қув-
ват билан ишловчи қурилмага алмаштириш,  
11 та темир-бетон устунни янгилаш, 3 кило-
метрга электр кабели тортиш, 1 километрли 
газ қувурини эстетик жиҳатдан тартибга кел-
тириш, 50 метр узунликдаги ичимлик сув тар-
моғини таъмирлаш, катталар ва болалар учун 

мАҲАЛЛА ОбОДЛИГИ вА КўРКИНИ 
бУЗмАСЛИГИ ЗАРУР

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Азизбек ЮСУПОВ,
“Янги Ўзбекистон” мухбири

Ашурали БОйМУРОД,
Ўзбекистон Ёзувчилар 

уюшмаси аъзоси

Мулоµаза

Болалигимизда ота-боболаримизнинг 
“Сувга тупурма, сувни ифлос қилма”, деган 
насиҳатомуз сўзлари ҳамон қулоғимиз ости-
да жаранглаб туради. Аслида, сувни булғаш, 
лойқалантириш гуноҳи азим саналган. Ўша 
даврларда ариқ ҳамда каналларимиз тиниқ 
ва зилол сувлар билан тўлиб оқарди, биз эса 
ана ўша ариқлардан сув ичардик. Табиат-
нинг тиниқ ва мусаффолиги танамизга ҳузур 
бағишларди. Зеро, жонажон табиатни асраш 
муқаддас бурч ҳисобланган. Айни дамда эса 
нега биз табиатга шу қадар эътиборсиз ва бе-
фарқ бўлиб кетдик?

Юксак минбарларда, байраму тадбирлар-
да, расмий, норасмий йиғинлардан олинган 
узуқ-юлуқ маълумот билан аждодларга эҳти-
ромимиз ошиб қолмайди. Ҳурмат улар қилган 
ишларга айнан ёлғиз ҳолда эҳтиёж сезгани-
мизда, муайян буюк аждодимизнинг мероси-
ни ўрганиш, баҳоли қудрат таҳлил қилиш, ху-
лоса чиқариш зарурати туғилганда уйғонади. 
Менимча, энг самимий эҳтиром ҳам шу бўла-
ди. Дейлик, Заҳириддин Муҳаммад Бобур 
ҳақида юзаки тушунчага эга ҳар қандай одам 
уни ўзи уёқ-буёқдан эшитган ахбороти эва-
зига керагидан ортиқ эъзозлайди, аниқроғи, 
чиндан эъзозлаётганлар орасида яккаланиб 
қолмаслик учун ўзини ҳам айни шу ҳиссиёт, 
шавқ, қарздорлик ҳисси ва масъ улият безов-
та қилаётгандек кўрсатади. Аслида, ичида 
бу буюк аждодимиз билан руҳий алоқа ўрна-
толмайди, унинг оғриғи, мураккаб характери, 
орзу ва армонларини қисман бўлса-да, ту-
шунмайди, улуғвор қиёфасини тор тасаввури 
сабаб гавдалантиролмайди. Аждодларнинг 
бой меросини асраб-авайлаш, тарғиб қилиш 
хусусида ўйлаб кўрмаган, сатрларини ўқиб, 
мағзини чақолмаган, ҳис қилолмаган одамда, 
турган гапки, миллий ғурур ҳам уйғонмайди.

Юзлаб мақола, китоб ва бошқа илмий из-
ланишларда Бобур шахсининг буюклигига 
оид фикрлар билдирилса-ю, бу қарашларни 
тўлдириб бориш, исботлаш, бугунги давр 
билан боғлаш, унинг шахсияти нақадар му-
раккаблиги, ҳали айрим жиҳатлари холисо-
на аниқланиши лозимлиги таъкидланмаса, 
ўтмишдан қарздорлик ва келажак олдидаги 
масъулият тушунтирилмаса, бу ҳаракатдан 
не наф? Бугун шоҳ ва шоир ҳақида кичик му-
лоҳазаларимизни баён этишга журъат топдик.

Заҳириддин Муҳаммад Бобурнинг “Бобур-
нома” асари шоҳ бошидан кечирган ҳодиса-
лар йилномаси сифатида баҳоланади. “Бобур-
нома”нинг хоҳлаган саҳифасини ўқиб, бугун 
учун кичик бўлса-да, бир хулоса топасиз. Бу 
самимий, аниқ ва пухта, қалб эҳтиромию ақл 
қудрати бўртиб турган ўзбекона жумлалар за-
мирида мураккаб шахс, теран нуқтаи назар, 
қатъиятли шахс сийрати мужассам.

Шеърияти эса муаллифнинг ички дунё-
сини бор шиддати билан ўқувчига етказувчи 
ноёб маънавий хазинадир. Бобур рубоийла-
рида ҳам олам-олам маъно ифодаланган. Улар 
“Бобурнома” билан ҳамоҳанг, уни мазмунан 
тўлдиради. Агар Бобур даври, ундан олдинги 
шоирлар ижодида рубоий жанрида анъанавий 
ишқ, ошиқ ва маъшуқ қаламга олинган бўл-
са, Заҳириддин Бобур рубоийларида инсон 
ички кечинмаларининг ранго-ранг жилолари, 
руҳий муаммолари, англамлари теран акс эт-
ганини кўрамиз. Бобур табиатидаги ҳаётдан 
имкон қадар баҳраманд бўлиш, унинг гўзал-
лигини англаш ва нашидасини суриш одати 
кишини ҳайратга солади.

У чиндан мураккаб шахс бўлган, атрофи-
даги муҳит шунга мажбур қилган. 47 йиллик 
умри тинимсиз муҳорабалар, қариндош- 
уруғлар, шаҳзодалар ва ношуд бекларнинг 

бирин-кетин қилган фитналари, хиёнати, 
фарзандларининг бевақт вафоти қайғусида 
ўтиб, умрининг охирларида турли оғир ка-
салликлар иродаси мустаҳкам кишининг ҳам 
руҳиятига таъсир этмай қолмаган.

Вафотидан икки йил олдин касаллик уни 
кўп ташвишга солади, руҳияти тушкунлик-
ка мойил бўлади. Ушбу ҳолат тасвирида ҳам 
“Бобурнома” матнини қувватлашга муаллиф 
ўз рубоийсини келтиради. Бунда рубоий 
унинг руҳиятини аниқ ифода этади. Хасталик 
пайтидаги ҳузун, ғусса жисмию руҳига бир-
дек оғирлик қилаётганини аниқ бадиий ифода 
билан тушунтиради: “Якшанба куни, муҳар-
рам ойининг ўн олтисида иситтим, титрадим, 
навбат-навбат бўлди. Йигирма беш-йигирма 
олти кунга тортти. Доруйи кор ичтим. Охир 
басит ярашти, уйқусизлиғ ва ташналиғдин 
бисёр ташвиш торттим. Бу мараз айёмида 
уч-тўрт рубоий айтилди. Ул жумладан бири 
будур:  

Жисмимда иситма кунда 
маҳкам бўладур,

Кўздин ўчадур уйқу чу охшам бўладур.
Ҳар иккаласи — ғамим била сабримдек,  
Борғон сори бу ортадур, ул кам бўладур.
Бу насрий парчада ҳам Бобурнинг “уйқу-

сизлик ва ташналиғдин бисёр ташвиш торт-
тим” деган жумласи келтирилган рубоийдаги 
иситманинг маҳкам бўлиши, кўздан уйқунинг 
қочиши билан мантиқий боғланиб, муаллиф-
нинг гўзал ташбеҳи — ғам билан сабрнинг 
кураши, сабрнинг камайиши ва ғамнинг юк-
салиши жуда юксак бадиият билан ифодалан-
ган. Бобурнинг ана шу ички туғёнини насрда 
ифодалаш мушкуллиги боис, у айтганидек, 

уч-тўрт рубоий ёзган ва биттасини “Бобурно-
ма”да келтирган.

Заҳириддин Муҳаммад Бобур қайси жанр-
да ижод этмасин, барчасида муаллиф тар-
жимаи ҳоли, дунёқараши, умргузаронлик 
дафтарининг баёни, бир-бирини тўлдирув-
чи, “Бобурнома”да чала қолган фикрларнинг 
изоҳи, яширин сирлари бошқа бир асарида 
янгича жилода, шоирона бадиий талқинда 
ифода этилган. Юқоридаги рубоий ва “Бобур-
нома” ўртасидаги чоғиштирув энг майда ми-
соллар таҳлилидан бири, холос. Бу масала 
алоҳида тадқиқот мавзуси, уни кенг миқёсда 
тадқиқ этиш Бобур шахсияти ва ижодини яна-
да теран англаш, олижаноб характерини ўрга-
ниш ва ўзлаштириш имконини беради. Ахир 
тасаввур қилинг, энг яқин қариндошларининг 
хиёнатини кечирди, душманлари билан сулҳ 
тузишни маъқул кўрди, суюкли эгачиси Хон-
зодабегимнинг ашаддий душмани Шайбо-
нийхон никоҳига киришига ҳам рози бўлди, 
Ҳиндистон султони Иброҳим Лўдий жангда 
маҳв этилгач, унинг онаси Байдага кўп му-
рувват кўрсатиб, саройидан жой берди. Ўйла-
шимизча, Бобур бу каби тадбирларни салта-
нат яхлитлигини асрашда муҳим дипломатик 
йўл деб билган. Умуман, Заҳириддин Муҳам-
мад Бобур давлатчилик бошқарувида миллат, 
қавм ва қабилалар, Ҳиндистонда эса турли-ту-
ман ижтимоий табақалар, касталар орасидаги 
диний низоларни имкон қадар аҳиллик,  ўзаро 
тушуниш ва айрим жиҳатларга қисман ён бе-
риш орқали, бугунги тил билан айтганда, то-
лерантлик сиёсатини юритган.

Қаерда бўлмасин, у бирор-бир янгиликка 
қўл уришдан олдин бу иш жамият ва салта-
нат манфаатига қанчалик хизмат қилишини 
ўйлаб кўрган. Масалан, адабиётшунос Ҳасан 
Қудратуллаевнинг ёзишича, Бобур Ҳиндис-
тонга дастлаб келган пайтида бир катта ибо-
датхонага кириб, бутларни синдириб, боғ яра-
тишга амр беради ва ҳаял ўтмай, бу ҳаракати 
маҳаллий аҳоли норозилигига сабаб бўлиши-
ни тушуниб ишни тўхтатади. Фарзандларига 
мактуб ва васиятларида ҳам диний, ирқий, 
маънавий қадриятларга зид ҳаракатларни 
қилмаслик, диний бағрикенглик билан иш 
юритиш зарурлигини алоҳида таъкидлайди.

Фарзанди Ҳумоюнга ёзган “Васиятнома”-
сида: “Эй фарзанд! Ҳиндустон мамлакати тур-
ли мазҳаблардан иборат. Субҳоноллоҳ  таоло 
ҳаққи, сенга буюрилдики, ҳар бир мазҳабга 
пок қалб билан қарагин, ҳар бир мазҳаб ва 
тариқатга адолатли бўлгин. Хусусан, сигир-
ни қурбон қилишдан сақлангинки, бу Ҳин-
дустон халқининг қалб ардоғи ва бу вилоят 
аҳли подшоҳга яхши назар билан боғланади. 
Подшоҳ фармонига бўйсунган халқни хароб 
қилмагин. Адолатни ихтиёр қилгин. Шунда 
шоҳ раиятдан, раият шоҳдан хотиржам бўла-
ди. Исломнинг тараққиёти  эҳсон тиғи билан 

яхшироқдир. Зулм тиғи билан эмас” деб таъ-
кидлайди.

“Васиятнома”нинг давомида Бобур сун-
ний ва шиа мазҳабларининг ўзаро ихтилофи 
эътиборга молик эмаслиги, бу икки тараф 
зиддияти фақат ислом дини қувватини йўқо-
тишга олиб келишини алоҳида айтиб ўтган. 
Бунда Бобурнинг иккала томондан айб қи-
дирмагани, уларнинг муқаддас ислом дини 

 атрофида бирлашишини истаганини кўра-
миз. Бу далил шоҳнинг шиа тарафдорларига 
муносабатини аниқ-тиниқ кўрсатиб беради. 
Шунинг учун Бобурнинг Самарқандда шиа 
мазҳабига билдирган муваққат қарашла-
рини унинг мустаҳкам салтанат йўлидаги 
интилиш лари асосидан қидириш керак.

Кейинроқ Ҳиндистонда бобурийлар сал-
танатини юксак чўққига кўтарган набираси 
Акбаршоҳ Бобурнинг бу васиятини имкон қа-
дар амалга ошириб, турли диний мазҳабларни 
бирлаштириш, уларнинг бир мақсад сари ин-
тилишига бош бўлди.

Бобур қисқа умр кўрган бўлса-да, дунё 
харитасида ўзининг Андижондан то Ҳин-
дистонгача бўлган машаққатли ҳаёт йўлида 
ўчмас из қолдирди. Бобур юрган йўллар жуда 
кўп тарихий воқеалар, фожиалар, урушларга 
шоҳид бўлган. Шу билан бирга, бу дилбар 
шахс меҳрини, мурувватини, чин инсоний 
сифатини охири қўним топган Ҳиндистон-
да намоён қилди. Ҳиндистон тарихида янги 
даврга асос солди, бу давр мамлакат тарихида 
порлоқ ҳаёт, фаровонлик ва юксалишга асос-
ланган давр бўлиб қолди. Таниқли бобур-
шунос Ҳамид Сулаймон таъкидлаганидек, 
Бобурнинг Ҳиндистон учун келтирган фой-
даси шуки, у забт этилган ерни талон-то-
рож қилмади, балки бу ердаги тарқоқ, майда 

 феодал давлатларни аста-секин ягона, кучли 
давлатга бирлаштира бориб, ички феодал 
урушлар, диний низоларга чек қўйиб, турли 
дин ва мазҳабдаги кишиларни ўзаро муроса-
га келтирди. Давлат ишларини адолат билан 
бошқарди. Бунда у ердаги тарқоқ вилоятлар-
ни марказлаштирди, ғайридинлик солиғини 
бекор қилди, вафот этган эрни тирик хотин 
билан қўшиб куйдиришни ман этди, кийиниш 

маданиятини  такомиллаштирди, ижодкорлар-
ни қўллаб-қувватлади, халқнинг урф-одат-
ларига, қадриятларига ҳурмат билан қаради. 
Ҳинд диёрини маданий ва сўлим гўшага ай-
лантирди.

Шоҳ ва шоир томонидан Ҳиндистонда ма-
софани ўлчаш, хазина миқдорини белгилашда 
қулай, ўзига хос арифметик атама ва ҳисоблаш 
услуби янгилик сифатида киритилган, жанг 
тактикасига оид кўплаб атамалар жорий этил-
ган. Буларнинг барчасини ўрганиш бугунги ав-
лодларни қадим маънавиятимиз ютуқларидан 
хабардор этади, уларда юксак ифтихор ҳиссини 
уйғотади. Масалан, Бобур Афғонистонда ўз 
салтанатини қураркан, аскарларга амр ва фар-
монлари аниқ, мазмунли етиб бориши учун 
жуда кўп афғонча, арабча амр сўзларини турк-
чага ўзгартиради. Буни Бобурнинг ўзи катта 
 бунёдкорлик деб билади.

Қурилган муҳташам иморатлар, равон 
йўллар асрлар ўтиб, ўша давр сарварининг 
эзгу ниятлари, чеккан ташвишлари ва орзу- 
умидларидан далолат бериб турган, инсоният 
томонидан қадрланган Заҳириддин Муҳам-
мад Бобур, шубҳасиз, юксак ардоққа лойиқ. 
Унинг бунёдкорлиги ҳаёт пайтидаёқ мисл-
сиз шуҳрат келтирган эди. Бугун эса бу эзгу 
ишлари янада салобат, кўркамлик касб этиб, 
Шарқ тамаддунининг ифтихорига айланди.

Энди мақоламиз аввалидаги масъулият 
ва ахлоқий қарздорликка қайтсак. Келажак 
авлод олдидаги масъулияту ўтмиш аждодлар 
олдидаги қарздорлик ҳақида кўп гапирилади. 
Бу каби қарздорлик ёки масъулият, шубҳасиз, 
ҳуқуқий асосга эга эмас. Ҳозирги бирор қо-
нун ўн беш аср аввал яшаган аждодлар олди-
даги маънавий қарзни узишни қатъий талаб 
қилмайди. Бироқ бу ўринда ахлоқий қарздор-
лик ёки ижтимоий масъулият ҳақида гапириш 
мумкин.

Файласуф Хуршид Йўлдошевнинг баён 
этишича, ўтмишдан қарздорлик ва келажак 
олдидаги масъулият бир-бирини тақозо қи-
лади, бирисиз иккинчисини изоҳлаш, тушун-
тириш мумкин эмас. Яъни келажак олдидаги 
масъулият ўтмиш олдидаги қарздорлик орқа-
ли изоҳланади. Боболаримизнинг ҳаракати 
сабаб биз ёввойи табиат қўйнида дунёга кел-
мадик. Бизни бутун бошли қадриятлар тизи-
ми, тил, урф-одатлар, дин, тайёр илмий-тех-
нологик ютуқлар қарши олди. Шундай экан, 
бу қарздорлик ахлоқий экани, аждодлар катта 
ишларга қўл ураркан, авлодларни қарздор 
этишни кўзламаганини таъкидламоқ лозим.

Аждодлар ўз ота-боболари қолдирган 
меросни асраб, бизгача етказгани учун биз 
улардан қарздормиз дея олмаймиз. Бобур ол-
дидаги қарзимиз у ўзигача яшаган шоирлар, 
тарихчилар, олимларнинг ишларини шун-
чаки сақлаб, бизга етказиб бергани туфайли 
эмас. Унинг олдидаги қарзимиз у ўз даври-
нинг ёрқин намояндаси, бунёдкори бўлгани 
туфайлидир. Биз фахрланаётган аждодлари-
мизнинг ўзи, жумладан, Бобур ҳам инноватор 
бўлган. Инноватор, ислоҳотчи аждодлардан 
қолган меросни шунчаки сақлаш, фақат улар 
билан фахрланиш билан муносиб авлод бўла 
олмаймиз. Ўтмиш ислоҳотчиларнинг муно-
сиб авлоди бугунги ислоҳотчилардир. Ўйлаб 
кўрайлик, авлодлараро робита фақат аждод-
лар меросини асраб-авайлашдангина иборат 
десак, ким шунча нарсани яратди, бунёд қил-
ди? Агар аждодларимиз ўзидан аввалгилар 
меросини асраш билан чекланганида эди, та-
раққиёт ҳам бўлмасди.

Демак, қарздорлигимиз, аввало, аждод-
ларнинг яратувчанлиги сабаблидир. Келажак 
авлод олдидаги масъуллигимиз эса аждодлар 
олдидаги қарзимизни узишда. Улар бизни 
янгилик, бунёдкорлик, яратувчанлик билан 
қарздор қилди, биз ҳам янгилик, бунёдкор-
лик, яратувчанлик билан авлодларни, яхши 
маънода, қарздор қиламиз. Қарздорлик аввал-
гиларнинг ҳиссасини асраб қолиш билангина 
узилмайди. Айни дамда бу аждодлар мероси-
ни нест-нобуд қилишни эмас, уларни ижодий 
ўзлаштириш, кези келганда, танқид қилиш ва 
келгуси авлодга етказишнинг ихтиёрийлиги-
ни ҳам англатади. Бинобарин ижодкорлар-
нинг муносиб вориси фақат ижодкорлардир, 
уларнинг асарларига тиши ўтмаган ҳолда 
ҳаммадан кўра кўпроқ мадҳ этиб, аждодлар-
нинг руҳидан ҳам манфаат кўзлайдиганлар 
эмас.

Афсуски, табиатга бефарқлик ва лоқайд 
муносабат инсониятни ҳалокат ёқасига етак-
лаб келди. Биз бу фожиани жуда кеч англаб 
етдик. Натижада ягона денгизимиз Орол муд-
ҳиш ҳолатга тушди. Гўёки қаттиқ зарбадан 
сўнг қақшаётган танасига шўрпахта боса-
ётган кимсага ўхшаймиз. Орол бугун инсон 
меҳрига, инсоният муҳофазасига жуда-жуда 
муҳтож. Мен бу ҳақда чорак аср муқаддам 
“Меҳр ороли” номли достон ҳам ёзгандим. 

Ҳозир Оролбўйидаги экологик вазиятни 
яхшилаш, чанг бўронларининг олдини олиш, 
ҳудудда яшил макон барпо этиш ишлари 
умумхалқ ҳаракатига айланди. Мамлакати-
миз раҳбарининг нуфузли халқаро минбар-
лардан туриб иқлим ўзгаришларининг олди-
ни олиш, Оролбўйи минтақасидаги экологик 
вазиятни тубдан яхшилаш борасида қатор 
таклиф ва ташаббусларни илгари суриб ке-
лаётгани халқаро ҳамжамиятнинг диққат- 
эътиборини тортмоқда.

Сайёрамизда экологик вазият танг ҳо-
латда. Миллионлаб тонна чанг ва заҳарли 
кимёвий моддалар атмосферага кўтарилаёт-
гани ва ундан одамлар азият чекиб, соғлиғи 
ёмонлашаётгани барчани ташвишлантира-
ди. Қўл қовуштириб ўтирадиган пайт эмас. 
Яхши ниятли, соғлом фикрловчи инсонлар-

нинг барчасини оёққа турғазиш керак. Бир-
гина пойтахтимизнинг ўзи ҳавоси ифлослан-
ган шаҳарлар рўйхатида етакчилардан бири 
бўлиб турганидан нега биз уялмаймиз, нега 
бонг урмаймиз? 

Тўғри, осмон тўла ҳаво, бемалол на-
фас олавер, дейишингиз мумкин... Лекин 
одамлар тоза ҳавода яшаши, тоза ҳаводан 
мириқиб нафас олиши керак-ку! Шундай 
дамда ҳассос шоиримиз Шавкат Раҳмоннинг 
“Осмон тўла ҳаволар, фақат менга етмайди”, 
деган дардли сатрлари юрагимиз тубидан 
сизиб чиққандек бўлаверади.

Нима бўлганда ҳам атроф-муҳитни муҳо-
фаза қилиш умумхалқ иши бўлмас экан, те-
варак-атрофимиз бутунлай тоза ҳудудга айла-
ниши даргумон. Айниқса, бу борада маҳалла 
вакиллари, ташаббускор ёшлар, зиёлилар қат-
лами фаол бўлиши зарур. Биздаги энг ёмон 
иллат лоқайдлик ва бепарволикдир. “Менга 
нима, эгаси бор-ку” деган қарашлар бардавом 

экан, ҳеч қачон маънавий юксакликка эришиб 
бўлмайди. Нега энди биз одамларга чиқинди-
лар қутиси борлигини эслатиб туришимиз ёки 
“Бу ерда чекиш мумкин эмас!” деган сўзларни 
такрор-такрор айтиб боришимиз керак? Ахир 
юксак онг ва тафаккур ривожланган янги жа-
миятда яшаяпмиз-ку! Кичик-кичик қоидаларга 
риоя қилмаслик эса катта-катта муаммоларни 
келтириб чиқаради.

Яна бир гап. Мамлакатимиз бўйлаб 
“Яшил макон” умуммиллий дастури тобора 
кенг қулоч ёйиб бормоқда. Бу яхши иш. Хай-
рли ташаббус. Кўчат экиш, боғ-роғлар бунёд 
этиш халқимизнинг азалий урф-одатлари-
дан. Аммо масаланинг бошқа жиҳати киши-
ни ташвишлантиради. Биз экилган миллион-
лаб дарахт кўчатларини асрай оляпмизми? 
Катта йўл четларига, кўча ва хиёбонларга, 
чекка ва олис ҳудудларга жуда кўплаб дарахт 
кўчатлари экилган ва экилмоқда. Аммо улар 
парвариш қилиняптими, кимнинг назорати-
да, кўчатларнинг неча фоизи амалга кирган, 
қанча фоизи қуриб қолмоқда? Менимча, 
экилгани эмас, сақлаб қолингани ҳисобга 
олиниши керак. Яшил бойликларимизни ке-
лажак авлодга бус-бутун етказиш учун эса 
инсонларнинг кўнгли, қалби тоза бўлиши, 
яшил дарахтлардай яшнаб туриши зарур.

Шу ўринда айрим таклиф ва мулоҳазала-
римни айтиб ўтмоқчиман. Аввало, ёш авлод 
қалбида ватанга муҳаббат, юртга садоқат 
туйғуларини янада жўш урдириш учун эко-
логияга оид сабоқларни кўпайтириш лозим. 
Мактаб ва олий ўқув юртларида, керак бўл-
са, экологияга оид қўшимча машғулотларни 
йўлга қўйиш зарур. Она табиатимизни асраш 
бўйича махсус хоналар, “Яшил бурчак”, 
“Табиатни асранг!” деб номланган кўргаз-
малар ташкил этиш мақсадга мувофиқдир. 

 Корхона ва ташкилотларда, маҳаллаларда 
ўқув муассасаларида тозалик ва озодаликни 
доимий назорат қилиб борадиган “санитария 
посбони” ёки “яшил патруль” сингари штат-
ларни жорий этадиган вақт етиб келгандир. 
Бундан кутилган мақсад эса битта — эзгулик 
ва “яшил” тараққиётга хизмат қилишдир.  

Энг муҳим нарса эса юқорида таъкид-
лаганимиздек, одамларни уйғотиш керак. 
Уйғонишга ва ҳушёрликка даъват этади-
ган фурсат аллақачон етган. Зеро, тоза ва 
мусаффо ҳаводан тўйиб-тўйиб нафас олиб 
улғайган авлоднинг тафаккури ҳам теран, 
мушоҳадага бой ва албатта, юксак маънави-
ят эгаси бўла олади.

Жамиятда катта ўзгаришларни қилиш 
учун, аввало, одамлар қалбидаги, кўнгли-
даги ўзгаришларни амалга ошириш лозим. 
Иқлим ўзгаришларининг олдини олиш учун 
эса кўнгил иқлимини ўзгартирмоқ керак. 
Халқимиз “Кўнгли озоданинг уйи озодадур”, 
дея бежиз айтмаган. Шундай экан, ҳар бир 
инсон, соғлом ақл эгаси ўз ичидаги, кўнгли-
даги жадидни уйғотиб яшай олса, қалбидаги 
иқлимни ўзгартира олса, янги Ўзбекистони-
мизнинг эртанги куни янада чароғон бўлиши 
шубҳасиз. Келинг, барчамиз биргаликда кўн-
гил иқлимига қулоқ тутайлик. 

Яшил макон ичра уйғонар замин, 
Яшил либосларга бурканар замин, 
Битта юрак бўлиб тўлғонар замин, 
Дунëни бор дарддан тузатмоқ керак, 
Кўнгил иқлимини ўзгартмоқ керак... 

Табиат онадир, онани асранг, 
Мусаффо осмонни, хонани асранг, 
Қирдаги қизғалдоқ, лолани асранг, 
Онага чин меҳр кўрсатмоқ керак, 
Кўнгил иқлимини ўзгартмоқ керак. 

бобурнинг руҳий ҳамда сиёсий мувозанати

шоир к´нгли ва 
ШОҲЛИК мАСЪУЛИЯТИ

Инсондаги миллий ғурур фақат муайян миллатга мансублигидан фахрланиш 
ҳисси билан чекланиб қолмайди, у шахс ва ижтимоий гуруҳ хулқ-атворини 
муайян тарзда йўналтиради, тартибга солади. Миллий ғурур миллатнинг 
ўтмишда фан, адабиёт, санъат ривожига қўшган ҳиссаси, алломалари, атоқли 
саркардалари фаолияти билан боғлиқ бўлади. Қандай шахслар, қайси воқеа-
ҳодисалар билан фахрланаётганимиз эса миллатимизнинг мазкур даврдаги 
маънавий қиёфасини кўрсатади. Бу туйғу аждодлар ва авлодлар ўртасидаги 
ахлоқий муносабатларнинг мустаҳкамланишига кўмаклашади.

уйғониш ва ҳушёрликка даъват этиш фурсати
Улуғ бобомиз Абу Али ибн Сино “Чанг ва ғубор бўлмаса, 
инсон минг йил яшар эди”, деган экан. Дарҳақиқат, шундай. 
Инсониятга катта экологик хавф таҳдид қилиб турган бир 
пайтда она табиатимизни чанг ва ғуборлардан, заҳарли 
кимёвий моддалардан муҳофаза қилиш, асраб-авайлаш 
долзарб вазифага айланди. Одамларни яшиллик сари 
даъват этиш, теварак-атрофимизни боғ-роғларга буркаш, 
“яшил иқтисодиёт”ни ривожлантириш бугунги куннинг ҳар 
қачонгидан ҳам муҳимроқ юмушидир.  

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

МезОН

Ўрганишларга кўра, аҳолининг 44 фоизи 
жисмоний фаол эмаслиги, 36 фоизи тўғри 
овқатланиш қоидаларига амал қилмаслиги 
аниқланган.

Аҳоли ўртасида бошоқли, донли маҳ-
сулот, мева-сабзавот истеъмоли кескин ка-
майиб, туз ва шакар истеъмоли ортиб бо-
раётгани хавотирларни янада кучайтиради. 
Оқибатда одамларнинг 56 фоизида ортиқча 
вазн, 38 фоизида қон босими билан боғлиқ 
муаммо бор. Юқумли бўлмаган касаллик-
лар эрта ўлимга сабаб бўлмоқда. Шу боис, 
“Соғлом инсон — соғлом миллат” умум-
миллий ҳаракати бошланади. 

Мутасаддиларга соғлом овқатланиш ва 
жисмоний фаоллик тарғиботи билан ҳар бир 
оилани қамраб олиш зарурлиги кўрсатиб 
ўтилди. Бу йўналишда халқчил ва таъсирчан 
ижтимоий роликлар тайёрлаб, ҳар куни мар-
казий телеканалларда намойиш этиш лозим-
лиги таъкидланди.

* * *
Биз “соғлом овқатланиш” атамасини тез-

тез эшитамиз. Соғлом турмуш тарзининг 
асосий тамойилларидан бир бўлган тўғри 
овқатланиш бизга нима учун керак?

Оммавий ахборот воситаларида соғлом 
овқатланиш ҳақида жуда кўп қарама-қарши 
маълумотлар мавжуд. Мутахассисларнинг 
таъкидлашича, энг тўғри ҳисобланадиган 
мукаммал овқатланиш дастурлари йўқ. 
Фикр лар нисбий. Ҳар бир инсон индиви-
дуал, унинг саломатлик даражасига қараб 
овқатланиш тартиби ва меъёри белгиланади. 

Овқатланиш — ҳаётни сақлаб қолиш 
учун зарур бўлган тананинг энг муҳим ин-
стинктларидан бири. Биринчидан, танамиз-
нинг барча ҳужайралари ва тўқималари биз 
истеъмол қилган овқатдан ҳосил бўлади. 
Иккинчидан, озиқ-овқат тананинг ишлаши 
учун зарур энергия манбаи ҳисобланади. 
Шунинг учун соғлиғимиз қачон ва қандай 
овқатланишимизга боғлиқ. 

Тошкент тиббиёт академияси болалар, 
ўсмирлар ва овқатланиш гигиенаси кафед-
раси доценти, тиббиёт фанлари бўйича 
фалсафа доктори Бобомурод ОРТИҚОВ  
билан суҳбатимиз шу ҳақда бўлди.

— Оқилона ва мувозанатли овқатланиш 
узоқ умр кўриш калитидир, — дейди Бобо-
мурод Ортиқов. — Тана озиқ-овқатдан ҳаёт 
учун етарли миқдорда энергия ва барча за-
рур озиқ моддаларни олиши шарт. У ташқи 
муҳитнинг зарарли таъсирларига организм 
қаршилигини оширади, ақлий ва жисмоний 
меҳнат қобилиятини яхшилайди. 

Тўғри ва тартибли овқатланиш юрак-қон 
томир, буйрак, ошқозон-ичак хасталиклари, 
қандли диабет, баъзи хавфли ўсмалар ва 
қатор турли касалликларнинг ри-
вожланиш хавфини камайти-
риши исботланган. 

Нотўғри овқатланиш 
организмга зарур озуқа 
моддалари етишмасли-
гига олиб келади, бу 

бунинг учун нафаҚат хоҳиш, 
балки билим ҳам керак

организмга турли йўллар билан таъсир қила-
ди ва жиддий касалликларга сабаб бўлиши 
мумкин. Оқибатларидан яна бири ортиқча 
вазн билан боғлиқ муаммолардир. 

Танамиз зарур озиқ моддалар ва энер-
гияни озиқ-овқатдан олади. Уларга бўлган 
эҳтиёж ёшга, жинсга, турмуш тарзига, сало-
матлик ҳолатига ва бошқа кўплаб омилларга 
боғлиқ. 

Организмда энергия асосий фаолият-
га (нафас олиш, овқат ҳазм қилиш, ақлий 
меҳнат, юрак-қон томир, айрим тизимлар 
фаолияти ва бошқалар) сарфланишидан 
ташқари, инсоннинг ҳаракати учун ҳам ке-
рак. Масалан, ўсмирлар кекса одамларга қа-
раганда энергияга, аёллар эса ҳомиладорлик 
ва эмизиш даврида озуқа моддаларига кўпроқ 
эҳтиёж сезади. Жисмоний меҳнат қиладиган-
лар ақлий меҳнат билан шуғулланувчиларга 
қараганда кўпроқ қувват талаб қилади. 

Озиқланишда нафақат етарли даража-
да эҳтиёж таъминланиши, балки истеъмол 
қилинган озуқа моддалари таркиби мувоза-
натли бўлиши ҳам муҳим. Бу ҳолат инсон 
танаси учун керакли барча турдаги озуқа 
моддалар, витаминлар ва минералларни ўз 
ичига олади.

Бугунги кунда кўп одамлар, масалан, 
соғлом бўлсалар-да, қатор парҳез усуллари-
дан фойдаланиш ҳисобига меъёрдаги оқсил, 
ёғ ва углевод миқдорини камайтиришга ҳа-
ракат қилади, бу эса организм учун муҳим 
баъзи моддалар етишмаслигига олиб кели-
ши мумкин. Озиқ-овқат маҳсулотлари ис-
теъмоли бўйича чекловлар нотўғри, фақат 
меъёрий миқдорини билиш муҳимроқ сана-
лади. Овқатланишимиз қанчалик хилма-хил 
бўлса, шунча яхши.

Рационни турли озиқ-овқат маҳсу-
лотлари билан бойитиш тавсия 

этилади, чунки улар макро ва 
микроэлементларни ўз ичи-

га олади ва организмни 
етарли миқдорда озуқа-
вий моддалар билан 
таъминлайди.

Сиз ҳамма нарсани тановул қилишингиз 
мумкин, лекин меъёрий миқдорда. Барча 
озиқ-овқат гуруҳи бир хил даражада муҳим-
дир, аммо уларнинг миқдорий нисбатларига 
эътибор бериш керак. Айниқса, жуда шўр, 
ширин ва ёғли овқатлар, шунингдек, спиртли 
ичимликларни чеклаш фойдадан холи эмас.     

Ўзбекистонда аҳолининг овқатланиш 
тартиби ҳудудий шарт-шароитлар, озуқа 
манбаларининг ўзига хос хусусиятларидан 
келиб чиқади. Аҳоли ёғли ва углеводларга 
бой маҳсулотларни кўпроқ, витамин ва ми-
нералларга бой сабзавот ва мевани камроқ 
истеъмол қилиши туфайли микроэлементлар 
етишмаслиги кузатилади. Овқат билан чой 
ичиш эса уларнинг сўрилишига тўсқинлик 
қилади. 

— Мазали, ширин таом организм учун 
зарарли ёки тана вазни ортишига олиб ке-
лади деган тушунча қанчалик тўғри? 

— Вақти-вақти билан биз у ёки бу озиқ-
овқат турининг зарари ёки катта фойдаси 
ҳақида эшитиб қоламиз. Жаҳон соғлиқ-
ни сақлаш ташкилотининг таъкидлашича, 
соғлом овқатланиш барча озиқ-овқат гу-
руҳларини — мевалар, сабзавотлар, дук-
каклилар, ёнғоқлар, бошоқли донлар ва ёр-
маларни қамраб олади.

Ширин, яъни таркибида углеводни кўп 
миқдорда тутувчи маҳсулотларни истеъмол 
қилиш, биринчи навбатда, қон таркибида-
ги шакар миқдори ошиши, 2-турдаги қанд-
ли диабет юзага келишига шароит яратади. 
Тўқима ва аъзоларда захиралар иши ва ёғга 
айланиши каби жараёнларда иштирок этиб, 
танада ёғ кўринишида тўпланиши билан ха-
рактерланади. Бу эса ортиқча вазн ва семиз-
лик муаммоларига дучор қилади.

Аҳоли орасида кенг тарқалган ортиқ-
ча вазн ва семизлик муаммоси сурункали 
ноинфекцион касалликлар ривожланиши-
нинг асосий омили ҳисобланиб, артериал 
гипертония, қандли диабетнинг 2-тури, 
юрак ишемик касаллиги ва қон айланиши-
нинг бузилишларига олиб келади. 

Тадқиқотлар истеъмол қилинаётган озиқ-
овқат инсон териси  ҳолатига таъсир қилиши 
мумкинлигини кўрсатяпти. Соғлом овқат-
ланиш одатларига риоя қилиш бутун орга-
низмга фойда келтириши исботланган, бу 
тери ва шиллиқ қаватларда ўз аксини топа-
ди. Терингиз соғлом ва тиниқ бўлиши учун 

таомномангизга озуқавий моддалар, тола ва 
витаминлар, соғлом ёғларга бой овқатларни 
қўшинг, кўпроқ сабзавот ва мева истеъмол 
қилинг, уларни ўзингизга мос келадиган 
тарзда пиширинг, дон маҳсулотларига устун-
лик беринг. Етарлича суюқлик ичишни унут-
манг.

— Совуқ кунларда овқатланиш тарти-
би ҳақида тавсияларингиз ҳам биз учун 
муҳим.

— Нутрициологлар вазн ташлаш учун 
қишда парҳездан фойдаланишни тавсия эт-
майди. Аксинча, айнан шу вақтда иссиқлик 
билан таъминловчи озуқалар организмда 
етарлича бўлиши зарур. 

Совуқ мавсумда танамиз кўпроқ вита-
минлар ва минераллар, айниқса, оқсил ва 
ёғ моддасини талаб қилади. Унинг таркиби-
даги зарур аминокислоталар иммунитетни 
кўтариб, микробларга қарши курашда ёрдам 
беради.

Йилнинг совуқ мавсумида овқатланиш 
рационимизга иссиқлик сақловчи маҳсу-
лотлардан кўпроқ киритишимизга тўғри 
келади. Иссиқлик сақлаш хусусиятига эга 
маҳсулотларга балиқ, қўй, товуқ гўшти, 
гречка ва жўхори ёрмалари, туршак, ма-
йиз, сут, пиёз, саримсоқпиёз,  ерқалампир, 

қалампир, зира, занжабил чойи, арпабоди-
ён чойи ва қаҳва кабилар киради.

Юқорида тавсия этилганларга қўшимча 
сифатида совуқ мавсумда қизил ва қора қа-
лампир, занжабил, долчин каби иссиқ зира-
ворлардан фойдаланиш мумкин. Уларнинг 
таркибидаги қиздирувчи моддалар овқат 
ҳазм қилиш тизими рецепторларини қўзғаб, 
қон томирлар бўйлаб тезроқ айланишини ва 
иссиқликни таъминлайди.

Совуқ мавсумда кам миқдорда ёғли 
гўшт истеъмол қилиб туриш ҳам зарар 
қилмайди. Унда совуққа қарши туриш 
учун зарур архидон кислотаси мавжуд. 
Витаминларга бой мол, қўй жигари қишда 
“А” витамини манбаи сифатида организм 
учун зарур бўлади. 

Иссиқ, тўйимли овқат ейиш совуқ кун-
ларда кайфиятга ижобий таъсир қилади. Ай-
ниқса, товуқли шўрва организмда протеин-
нинг керакли даражасини сақлаб қолиш 
учун муҳим таомдир.

— Тановул қилаётган овқатлари-
миз кайфиятимизга таъсир қилиши 

куни кеча 
Президентимиз 
раислигида 
олимпия ва 

паралимпия ҳаракатини 
янада ривожлантириш, 
оммавий спортни янги 
босқичга олиб чиқиш 
ҳамда аҳоли жисмоний 
фаоллигини ошириш 
чора-тадбирлари юзасидан 
видеоселектор йиғилиши 
бўлиб ўтди. Унда қайд 
этилганидек, аҳоли 
орасида соғлом турмуш 
тарзини тарғиб қилишда 
нафақат спорт, балки тўғри 
овқатланиш ҳам долзарб 
аҳамиятга эга.

ТўҒРИ  вА мЕЪЁРИДА 
ОвҚАТЛАНИШ

Мувозанатли, хилма-хил овқатланишни танлаш соғлом ва узоқ умр кўриш йўлидаги муҳим 
қадамдир. Инсоннинг соғлом овқатланиши нафақат саломатлигини мустаҳкамлайди, балки 
ҳаёт сифатини ҳам яхшилайди. Меҳнат фаолияти самараси, эл-юрт равнақи йўлида камарбаста-
лик, баркамол, соғлом авлодни шакллантиришда мустаҳкам пойдевор вазифасини ўтайди.

“Янги Ўзбекистон” мухбири
 Рисолат МАДИеВА суҳбатлашди.

 мумкинлигини айтдингиз. Аммо бу муай-
ян овқатни ейиш орқали кайфиятимизни 
ўзгартиришимиз эҳтимолини англатмаса 
керак?

— Олимлар овқатланишнинг кайфиятга 
таъсирини ўрганган. Гап сабзавот, мева, 
“Омега-3”га бой балиқ, ёнғоқ, дуккакли-
лар ва зайтун мойи ҳақида кетмоқда. Етар-
лича протеин, соғлом ёғлар ва толаларни 
истеъмол қилиш овқатдан кейин қонда ша-
кар даражасини барқарор сақлашга ёрдам 
беради, бу кайфиятимизга ижобий таъсир 
қилади.

Кайфият ўзгаришига йўл қўймаслик учун 
юқори даражада қайта ишланган овқатлар-

дан — қовурилган картошка, тузламалар, 
таркибида туз ва зиравор миқдори юқори 
бўлган дудланган ва ярим дудланган таом-
лар, ширин газаклар, печенье, газланган 
ичимликдан воз кечиш керак. Ажабланар-
лиси шундаки, биз стресс, тушкунлик ёки 
ташвишни ҳис қилганимизда айнан шу гу-
руҳдаги овқатларнинг истеъмоли янада ор-
тиб кетиши аниқланган.

Овқатланиш тартибингизга кичик ўзга-
ришлар киритинг. Юқорида номлари тилга 
олинган, фойдали деб таъкидланган маҳсу-
лотлардан кўпроқ ейишга ҳаракат қилинг. 
Бир неча ҳафтада кайфиятингиз мувоза-
натлашганини ҳис қиласиз. Мувозанатсиз 
овқатланиш семиришни келтириб чиқари-
ши, юрак-қон томир, мушак-скелет тизими, 
овқат ҳазм қилиш аъзолари ва диабет билан 
боғлиқ муаммоларга олиб келиши мумкин.

— Тўғри овқатланиш учун нафақат 
хоҳиш, балки билим ҳам керак, шундай 
эмасми?

— Тўғри, саломатлигига эътиборли ин-
сон овқатланиш маданиятидан ҳам хабардор 
бўлиши шарт. Айниқса, болаларнинг тўғри 
овқатланишга бўлган муносабати оилада 
катталарнинг овқатланиш хулқига боғлиқ-
дир. Кўпинча телевидение, радио, ижтимоий 
тармоқлар, газета ва журналларда соғлом 
овқатланиш бўйича тавсияларга кўзимиз 
тушади. Фикрлар хилма-хиллиги бизни ик-
килантириши мумкин. Бунда ЖССТнинг  
12 тамойилига суянсак бўлади. 

 1-тамойил. Инсон кунига ҳар хил озиқ-овқат маҳсулотларини истеъмол қили-
ши лозим! Кунлик овқатланиш рационимизнинг таркиби, хилма-хиллигидан ташқари, унинг 
қуюқ, ярим суюқ, суюқ кўринишида бўлиши ҳам муҳим саналади. 

 2-тамойил. Кунига бир неча маҳал ҳар хил сабзавот ва мева (ҳар куни камида 
400 грамм) истеъмол қилинг!

 3-тамойил. Нон (250-300 грамм), йирик тортилган (қора ёки 2-нав) ун маҳ-
сулотлари (50 грамм), ёрма (50-80 грамм) ва картошка (150-200 грамм) ҳар куни тановул 
қилиниши лозим!

 4-тамойил. Овқат билан қабул қилинаётган ёғ миқдорини назорат қилинг, овқат 
тайёрлашда ҳайвон ёғлари ўрнига кўпроқ ўсимлик мойларини ишлатишга одатланинг! Чунки 
ўсимлик мойи ҳазмланиш ва ўзлаштирилиши жиҳатидан ҳайвон ёғларидан устун туради.

 5-тамойил. Имкони борича ёғли гўштни ёғсиз гўштга алмаштиринг ёки дук-
какли, балиқ, товуқ маҳсулотларини истеъмол қилинг! Гўшт ва гўшт маҳсулотлари инсон 
организмини энг яхши сифатга эга оқсил ва минераллар билан таъминлаш вазифасини бажа-
ради. Фақат гўшт маҳсулотлари истеъмолида йилнинг совуқ ва иссиқ мавсумларига эътибор 
бериши лозим. 

 6-тамойил. Ёғ миқдори кам бўлган сут ичинг, шунингдек, таркибида ёғ ва туз 
миқдори кам бўлган қатиқ, сузма, творог ва пишлоқ каби сут маҳсулотларидан фойдаланинг.

 7-тамойил. Таркибида қанд миқдори кам озиқ-овқат маҳсулотларини танланг, 
ширинлик ҳамда ширин ичимликлар истеъмолини чеклаш орқали қанд миқдорини камай-
тиринг! Ширинликлар қондаги қанд миқдори ошиши, қанд билан боғлиқ касалликлар юзага 
келишида асосий омил бўлиб хизмат қилади.

 8-тамойил. Тузни камроқ ишлатинг. Тузнинг умумий миқдори кунига бир чой 
қошиқ — 5 граммдан ошмаслиги керак. Фақат йодланган ош тузини истеъмол қилиш мақ-
садга мувофиқ. Туз ва тузли маҳсулотларнинг меъёридан ортиғи қон босими ошишига олиб 
келишдан ташқари, буйрак-тош касалликларига сабаб бўлади.

 9-тамойил. Овқатланаётганда чой ичманг. Чой ўрнига табиий шарбатлар ёки қай-
натилган сув ичинг. Чойни асосий овқатланишлар оралиғидаги танаффусларда ичиш мумкин. 

Чой халқимизнинг севимли ичимлиги ҳисобланиши, дастурхонга таомланишдан олдин 
келиши-ю, овқатланишни чой билан тугатишимиз сир эмас. Чойни таомланиш вақтида эмас, 
балки асосий овқатланишлар орасидаги танаффусларда ичиш мақсадга мувофиқдир. У ин-
сон организми учун энг яхши антиоксидант моддаларни сақлайди. Организмни тозалаш, 
яъни моддалар алмашинувида ҳосил бўлган кераксиз қолдиқлар танадан тезроқ чиқиб кети-
шини таъминлаш вазифасини бажаради.

 10-тамойил. Овқат тайёрлаш жараёнида унинг хавфсизлигини таъминлаш 
лозим. Таомни асосан димлаб, қайнатиб, парлаб пишириш керак, чунки таом таркибида 
организм учун зарур таркибий қисмлар сақланиб қолади. Қовурилган, дудланган ва ярим 
дудланган кўринишдаги таомлар тайёрлашда юқори ҳароратдан фойдаланилиши, ёғ, туз ва 
зираворлар меъёридан юқори бўлиши ва таркибидаги керакли моддаларнинг парчаланиб ке-
тиши, қийин ҳазм бўлиши каби хусусиятлар билан изоҳланади. 

 11-тамойил. Тана вазнини назорат қилинг ва жисмоний фаол бўлинг, кунига 
камида 30 дақиқа, ўзингизга мос ёки ёқадиган жисмоний машғулотни бажаринг!

 12-тамойил. Эмизикли аёллар бола ҳаётининг дастлабки 6 ойи давомида уни 
фақат кўкрак сути билан боқиши мақсадга мувофиқ. 

Боланинг ўсиши ва ривожланиши учун зарур витамин ва минерал, иммун тизими фао-
лиятига ижобий таъсир қилувчи моддалар она сути орқали болага ўтиши тасдиғини топган. 

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!


